
ᑎᑎᖅᑲᖅ ᐊᖓᔪᖅᑳᒥᑦ

ᐊᓕᐊᓇᐃᑦ! 

ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᒃᓴᖅ ᐃᓕᖕᓂᒃ ᓯᕗᓪᓕᖅᐹᒥ ᐊᕐᕌᒍᒧᑦ ᐅᓂᒃᑳᓂᒃ 
ᐊᓐᓇᐅᒪᒃᑲᐃᔩᓄᑦ – ᐊᒻᒪᓗ ᐊᕐᕌᒍᑕᑦᑎᐊᖅᓯᒪᓪᓚᕆᒃᐳᒍᑦ.

ᐊᓐᓇᐅᒪᒃᑲᐃᔩᑦ ᐱᓕᕆᓯᒪᓪᓚᕆᒃᑐᑦ ᐱᒋᐊᖅᑎᑦᑎᓂᕐᓂᒃ ᐱᓕᕆᓂᕐᓂᒃ. ᐱᓕᕆᖃᑎᒌᒃᑎᓪᓗᑕ, 
ᐱᓕᕆᓪᓚᕆᒃᓯᒪᔪᒍᑦ ᑎᑭᐅᑎᓇᓱᐊᖅᖢᑕ ᑐᕌᒐᑦᑎᓐᓂᒃ ᐱᖃᓯᐅᑎᓪᓗᒋᑦ ᐅᓄᖅᓯᒋᐊᕆᓂᖅ 
ᑲᑎᒪᔨᑦᑎᓐᓂᒃ, ᑐᓂᔭᐅᓂᖅ ᐃᑲᔪᕋᓱᒃᐸᒃᑑᓂᕋᖅᑕᐅᓂᕐᒧᑦ, ᐱᕙᓪᓕᐊᑎᑦᑎᓂᖅ 
ᓇᓗᓇᐃᒃᑯᑕᓂᒃ ᐊᒻᒪᓗ ᓂᐅᕐᕈᓯᖃᑦᑕᕐᓂᕐᒧᑦ ᐸᕐᓇᐅᑎᓂᒃ, ᓴᖅᑮᓂᖅ ᐱᐅᓪᓚᕆᒃᑐᒥᒃ 
ᒪᕐᕈᐃᓕᖅᑲᖓᔪᑎᒍᑦ ᐅᖃᐅᓯᖅᑎᒍᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᖕᒥᒃ ᐊᒻᒪᓗ 
ᑎᑎᕋᖃᑦᑕᓕᕐᓂᖅ ᖃᕆᓴᐅᔭᒃᑯᑦ ᐃᓄᓕᕆᔾᔪᑎᑎᒍᑦ, ᐱᒋᐊᖅᑎᑦᑎᓂᖅ ᒫᓐᓇᑦᑎᐊᖅ 
ᐊᒻᒪᓗ ᐊᑯᓂᐅᔪᒃᑯᑦ ᑮᓇᐅᔭᖃᖅᑎᑦᑎᓂᕐᒥᒃ, ᐱᕙᓪᓕᐊᑎᑦᑎᓂᕐᓗ 5−ᓄᑦ ᐊᕐᕌᒍᓄᑦ 
ᖃᓄᖅᑑᕈᑕᐅᓯᒪᔪᓂᒃ ᑐᕌᒐᒃᓴᐅᔪᓂᒃ. ᓴᖅᑮᓯᒪᖕᒥᔪᒍᑦ ᐃᓚᓕᐅᔾᔨᓯᒪᓂᖅ $10 ᒥᓕᐊᓐ 
ᐃᒃᐱᒍᓱᑦᑎᐊᕐᓃᑦ ᐅᑭᐅᖅᑕᖅᑐᒥ ᐱᓕᕆᓇᓱᒃᑕᑦᑎᓐᓂᒃ, ᐃᑲᔪᖅᑐᖅᑕᐅᑦᑎᐊᖅᓯᒪᔪᖅ 
ᓯᕗᓪᓕᖅᐹᖑᓪᓗᓂ ᑮᓇᐅᔭᖃᖅᑎᑦᑎᔨᕐᔪᐊᓂᒃ ᖄᒃᑲᓐᓂᐊᒍᑦ ᐃᓛᒃᑰᖅᑯᓂᒃ ᐊᒻᒪᓗ 
ᐱᓕᕆᕝᕕᐅᔪᓂᒃ ᑐᓂᔭᐅᓵᓕᓂᖅ ᑮᓇᐅᔭᓂᒃ. ᖁᔭᓕᖕᒥᔪᒍᑦ ᐃᓕᓴᖅᓯᓯᒪᓂᑦᑎᓐᓂᒃ 
ᓯᕗᓪᓕᖅᐹᓂᒃ ᑐᓐᓂᖅᑯᓯᐊᓂᒃ, ᑐᓂᔭᐅᔪᓂᒃ ᐊᒻᒪᓗ ᑮᓇᐅᔭᖅᑖᖅᑎᑕᐅᓂᕐᒥᒃ ᒍᐊᑕᓐ 
ᑎᒥᖁᑖᓂ, ᓛᔅᑐᑲᐅᑦ ᑎᒥᖁᑖᓂᒃ, ᑐᕌᓐᑐ ᑎᒥᖁᑖᓂᒃ, ᐊᒻᒪᓗ ᐃᓅᓯᓕᕆᔭᐅᓂᕐᒧᑦ 
ᑎᒥᖁᑖᓂᒃ ᑲᓇᑕᒥ, ᐊᒻᒪᓗ ᓄᓇᕗᒻᒥ ᒐᕙᒪᒃᑯᓐᓂᑦ. ᐱᕙᓪᓕᐊᑎᑦᑎᓯᒪᔪᒍᑦ 
ᑮᓇᐅᔭᖅᑖᖅᑎᑦᑎᖃᑦᑕᕐᓂᕐᒧᑦ ᐱᓕᕆᐊᓂᒃ, ᐊᒻᒪᓗᑦᑕᐅᖅ ᓴᖅᑮᓯᒪᓪᓗᑕ ᓄᑖᒥᒃ 
ᑎᒥᖁᑎᑦᑎᓐᓂᒃ ᐃᖃᓗᖕᓂ ᑭᒃᑯᓕᒫᓄᑦ ᐅᐸᒃᑕᐅᔪᓐᓇᓛᖅᖢᑎ ᑲᑎᖃᑎᖃᕐᓇᕐᓗᓂ ᑐᓂᖅ 
ᑕᐃᒻᑎᓪᓗᒋᑦ. ᐱᓕᕆᐊᒃᓴᖃᕐᔪᐊᖅᓯᒪᔪᒍᑦ ᐊᒻᒪᓗ ᐅᐱᓐᓇᖅᑑᓯᒪᓪᓗᓂ.

ᑲᑎᒪᔨᓄᑦ ᐃᒃᓯᕙᐅᑕᐅᑎᓪᓗᖑ, ᖁᕕᐊᓱᒃᑐᖓ ᐱᐅᔫᑏᑦ ᓴᖅᑭᓐᓂᐊᕐᓂᖏᓐᓄᑦ 2023-
2024−ᒥ. ᐱᓕᕆᖃᑎᖃᐃᓐᓇᕐᓂᐊᖅᑐᒍᑦ ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᓂᒃ, 
ᐱᓕᕆᕝᕕᐅᔪᓂ ᐱᓕᕆᖃᑎᒋᔭᐅᔪᓂ, ᑮᓇᐅᔭᖃᖅᑎᑦᑎᔨᓂᒃ, ᐊᒻᒪᓗ ᒐᕙᒪᒃᑯᓐᓂᒃ 
ᐱᕕᖃᖅᑎᑕᐅᑎᓪᓗᑕ ᑮᓇᐅᔭᖃᖅᑎᑦᑎᓂᕐᓂᒃ ᓄᓇᓕᖕᓃᑦᑐᓂᒃ ᐱᓕᕆᓂᕐᓂᒃ ᓄᓇᕗᒻᒥ. 
ᓂᕆᐅᒃᑐᖑᑦ ᓴᖅᑮᓂᐊᕐᓂᑦᑎᓐᓂᒃ ᑮᓇᐅᔭᖃᖅᑎᑦᑎᓂᕐᓂᒃ ᐊᒻᒪᓗ ᐃᑲᔪᖅᑐᐃᓂᕐᓂᒃ 
ᓄᓇᕗᒻᒥ ᑮᓇᐅᔭᓕᐅᕋᓱᐊᖅᑎᐅᙱᑦᑐᓂᒃ ᐊᒻᒪᓗ ᐃᑲᔪᕋᓱᒃᐸᑦᑐᓕᕆᔨᓂᒃ 
ᓴᖅᑭᔮᖅᑎᑦᑎᔪᓂᒃ ᐅᐱᒍᓲᑎᖃᖅᑐᓂᒡᓗ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ, 
ᐊᔪᙱᓕᖅᐸᒃᑕᖏᓐᓂᒃ ᐊᒻᒪᓗ ᓄᓇᕐᔪᐊᒥ ᑕᐅᑐᖅᑰᖅᑕᖏᓐᓂᒃ. ᐊᒃᓱᕉᑎᒌᓐᓇᖅᑕᕗᑦ 
ᑕᐅᑐᖅᑰᖅᑕᕗᑦ ᖃᐅᑕᒫᑦ: ᐃᓄᐃᑦ�ᓄᓇᖏᑦ�ᖃᓄᐃᙱᑦᑎᐊᕐᓗᑎᒃ�ᖁᓱᙱᑦᑎᐊᕐᓗᑎᒃ,�
ᐊᒻᒪᓗ�ᐱᓯᒪᓗᑎᒡᓗ�ᐱᓯᒪᔭᕆᐊᖃᖅᑕᖏᓐᓂᒃ�ᐱᕈᖅᐸᓪᓕᐊᑦᑎᐊᖁᓪᓗᒋᑦ.

ᐃᓕᒃᑲᓐᓂᕈᒪᒍᕕᑦ ᐊᓐᓇᐅᒪᒃᑲᐃᔩᑦ ᒥᒃᓵᓄᑦ, ᑭᓱᑦ ᓄᓇᓕᖕᓂ ᑎᒥᐅᔫᖕᒪᖔᑕ, ᐊᒻᒪᓗ 
ᖃᓄᖅ ᐱᕙᓪᓕᐊᑎᑦᑎᖕᒪᖔᑦᑕ ᑮᓇᐅᔾᔭᒃᓴᐅᑕᐅᓇᓱᒃᑐᓂᒃ, ᑮᓇᐅᔭᖃᖅᑎᑕᐅᓂᕐᓂᒃ, 
ᐊᒻᒪᓗ ᓴᓇᕝᕕᐅᔪᓂᒃ ᐱᕙᓪᓕᐊᑎᑦᑎᓂᕐᒧᑦ ᑖᒃᑯᓄᖓᓪᓚᕆᒃ ᓄᓇᕗᒻᒦᑦᑐᓄᑦ, ᑐᙵᓴᐃᔪᒍᑦ 
ᒪᓕᒃᑕᐅᔪᒪᓪᓗᑕ ᕙᐃᒡᐳᒃᑯᑦ ᐊᒻᒪᓗ ᓕᖕᑭᓐᑯᑦ, ᑕᑯᔭᖅᑐᕐᓗᒍ ᖃᕆᓴᐅᔭᒃᑯᑦ 
ᐃᑭᐊᖅᑯᕕᒃᐅᑦ, ᐅᕝᕙᓘᓐᓃᑦ ᐅᕙᑦᑎᓐᓄᓪᓚᑦᑖᖅ ᐅᖃᖃᑎᖃᕐᓗᑎᑦ.

ᐱᓕᕆᖃᑎᒌᒡᓗᑕ, ᐊᒃᑐᐃᓂᖃᑦᑎᐊᕈᓐᓇᖅᑐᒍᑦ ᐃᓄᐃᑦ ᓄᓇᖏᓐᓂ ᓄᓇᕗᒻᒥ.

 
ᖁᔭᓐᓇᒦᒃ,

 
 
ᐅᓪᓗᕆᐊᖅ ᕼᐋᓐᓴᓐ 
ᐊᖓᔪᖅᑳᖅ, ᐊᓐᓇᐅᒪᒃᑲᐃᔩᑦ 
ᐃᖃᓗᐃᑦ, ᓄᓇᕗᑦ

ᐊᓐᓇᐅᒪᒃᑲᐃᔩᑦ ᓯᕗᓪᓕᖅᐸᐅᓪᓗᑎᒃ ᓄᓇᓕᖕᓂ ᑎᒥᖁᑎᐅᔪᖅ ᓄᓇᕗᒻᒥ. ᐊᒃᑐᐊᖃᑎᒌᓕᖅᑎᓯᒪᔭᕗᑦ 
ᐃᒃᐱᒍᓱᑦᑎᐊᖅᑐᑦ ᐱᔪᓐᓇᖅᓯᑎᑦᑎᔨᓂᒃ, ᐱᓕᕆᕝᕕᐅᔪᓂ ᐱᓕᕆᖃᑎᒋᔭᐅᔪᓂ, ᑮᓇᐅᔭᖃᖅᑎᑦᑎᔨᓂᒃ, 
ᐊᒻᒪᓗ ᒐᕙᒪᒃᑯᓐᓂᒃ ᐱᕕᖃᖅᑎᑕᐅᑎᓪᓗᑕ ᑮᓇᐅᔭᖃᖅᑎᑦᑎᓂᕐᓂᒃ ᓄᓇᓕᖕᓃᑦᑐᓂᒃ ᐱᓕᕆᓂᕐᓂᒃ. 
ᑮᓇᐅᔭᓂᒃ ᐱᕈᖅᓴᐃᓇᓱᐊᖅᑎᐅᓪᓗᑕ ᑎᒥᐅᔪᒍᑦ, ᑮᓇᐅᔭᓂᒃ ᑐᓂᓯᔨᐅᓪᓗᑕ ᑎᒥᐅᔪᒍᑦ, ᐊᒻᒪᓗ ᓴᓇᕝᕕᐅᔪᓂ 
ᐱᕙᓪᓕᐊᑎᑦᑎᓂᕐᒧᑦ ᑎᒥᐅᔪᒍᑦ. 

ᐊᓐᓇᐅᒪᒃᑲᐃᔩᑦ ᑕᐅᑐᖅᑰᖅᑕᖏᑦ ᑖᒃᑯᐊ ᐃᓄᐃᑦ ᓄᓇᓕᖏᑦ ᖃᓄᐃᙱᑦᑎᐊᕐᓗᑎᒃ ᖁᓱᙱᓪᓗᑎᒡᓗ, 
ᐊᒻᒪᓗ ᐱᔭᕆᐊᖃᖅᑕᖏᓐᓂᒃ ᐱᓯᒪᓗᑎᒃ ᐱᕈᑦᑎᐊᕈᓐᓇᖁᓪᓗᒋᑦ. ᐱᓕᕆᐊᒃᓴᕗᑦ ᑮᓇᐅᔭᖃᖅᑎᑦᑎᓗᑕ ᐊᒻᒪᓗ 
ᐃᑲᔪᖅᑐᕐᓗᒋᑦ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ ᐊᒻᒪᓗ ᐃᑲᔪᕋᓱᒃᐸᑦᑐᑦ ᐊᔭᐅᖅᑐᕐᓗᒋᑦ ᐃᓕᓐᓂᐊᕐᓂᕐᒧᑦ, 
ᐱᖃᖃᑎᒌᖕᓂᕐᒧᑦ, ᐊᒻᒪᓗ ᐱᓕᕆᖃᑎᒌᒡᓗᑎᒃ ᐃᓗᐊᓂ ᓄᓇᕘᒻᒥ ᓄᓇᓕᖕᓂ, ᓴᖅᑭᔮᖅᑎᑦᑎᔪᒃᑯᑦ ᐊᒻᒪᓗ 
ᐅᐱᒍᓱᒃᑐᒃᑯᑦ ᐃᓄᐃᑦ ᐱᒻᒪᐱᐅᒋᔭᖏᓐᓂᒃ, ᐊᔪᙱᓕᖅᑕᐅᕙᒃᑐᒃᑯᑦ, ᐊᒻᒪᓗ ᓄᓇᕐᔪᐊᒥ ᑕᐅᑐᖕᓂᖏᑦᑎᒍᑦ. 

ᑖᓐᓇ ᐊᕐᕌᒍᒧᑦ ᐅᓂᒃᑳᖅ 2022-2023 ᑐᕌᒐᖃᖅᑐᖅ ᑐᓴᐅᒪᔾᔪᑎᖃᖃᑎᖃᕐᓗᑕ ᓄᓇᓕᖕᓂ, 
ᑮᓇᐅᔭᖃᖅᑎᑦᑎᔨᓂᒃ, ᐊᒻᒪᓗ ᐃᑲᔪᖅᑐᐃᔨᓂᒃ ᑕᒪᒃᑯᓂᖓ ᐱᓕᕆᓯᒪᔭᑦᑎᓐᓂ ᐊᓂᒍᖅᑐᓂ ᐊᕐᕌᒍᓂ. ᑕᕝᕙᓂ 
ᐅᓂᒃᑳᒥ, ᑕᑯᓂᐊᖅᑐᑎᑦ ᑐᓴᐅᒪᔾᔪᑎᓂᒃ ᑎᒥᖁᑎᑦᑕ ᒥᒃᓵᓄᑦ ᐊᒻᒪᓗ ᓯᕗᓕᖅᑎᖏᑦ, ᖃᓄ ᐊᓐᓇᐅᒪᒃᑲᐃᔩᑦ 
ᓴᖅᑭᓚᐅᕐᒪᖔᑦ, ᐊᒻᒪᓗ ᐊᑐᕋᓱᐊᖅᑕᕗᑦ ᐃᒃᐱᒍᓱᑦᑎᐊᖅᑐᓄᑦ ᐱᔪᓐᓇᖅᓯᑎᑦᑎᔨᓄᑦ, ᑮᓇᐅᔭᓕᐅᕋᓱᖕᓂᕐᒧᑦ, 
ᐊᒻᒪᓗ ᑮᓇᐅᔭᖃᖅᑎᑦᑎᓂᕐᒧᑦ. ᑐᓴᐅᒪᖃᑎᒌᖃᑦᑕᕐᒥᔪᒍᑦ ᑮᓇᐅᔭᓕᐅᕋᓱᖕᓂᕐᒧᑦ ᐱᓕᕆᐊᑦᑎᓐᓂᒃ, ᐊᒻᒪᓗ 
ᑲᒪᓇᖅᑐᒻᒪᕇᑦ ᑐᓂᓯᓴᕋᐃᑦᑐᑦ ᑮᓇᐅᔭᓂᒃ, ᐊᒻᒪᓗ 2022-2023 ᑮᓇᐅᔭᓕᕆᓂᕐᒧᑦ ᐅᓂᒃᑳᑦᑎᓐᓂ.

ᐊᖓᔪᖃᐅᑎᑦ ᓇᐃᓈᕈᑎᖏᑦ

ᖁᕕᐊᓲᑎᒋᓪᓚᕆᒃᑕᕗᑦ ᓇᓗᓇᐃᔭᕐᓗᒋᑦ ᐅᑯᐊ:

• ᓴᖅᑭᑕᐅᓂᖓ ᐊᐃᕐᕆᓕ 3, 2023.
• ᑕᓪᓕᒪᑦ ᓯᕗᓪᓕᐅᓪ.ᐅᔪᒪᔪᑦ ᐱᖃᓯᐅᑎᓪᓗᒋᑦ ᐃᓄᐃᑦ ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ, 
ᓄᓇᓕᖕᓂ ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ ᖃᓄᐃᙱᑦᑎᐊᕐᓂᖅ,  
ᐃᓕᓐᓂᐊᑐᓕᕆᓂᖅ ᐃᓕᓐᓂᐊᕐᓂᕐᓗ, ᓴᓇᙳᐊᒐᑦ ᐊᒻᒪᓗ ᐱᖅᑯᓯᖅ,  
ᓄᓇᓕᖕᓂ-ᓇᓗᓇᐃᖅᑕᐅᓯᒪᔪᑦ ᐱᕕᒃᓴᐅᔪᑦ.

• ᐃᓄᒃᑎᑐᑦ ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᐅᓂᖅ ᐱᒻᒪᕆᐅᒍᓱᒡᓗᑎᒃ 
ᐃᓕᖅᑯᓯᒃᑯᑦ, ᓴᖅᑭᔮᖅᑎᑦᑎᔪᒃᑯᑦ ᐊᒻᒪᓗ ᑲᑐᔾᔨᓂᒃᑯᑦ.

• ᑮᓇᐅᔭᓕᐅᕋᓱᖕᓂᕐᒧᑦ ᑲᔪᓯᕙᓪᓕᐊᓃᑦ $10 ᒥᓕᐊᓐ ᐃᒃᐱᒍᓱᑦᑎᐊᖅᑐᑦ ᐅᑭᐅᖅᑕᖅᑐᒥ 
ᐱᓕᕆᓃᑦ, ᐃᓕᓴᖅᓯᖃᑦᑕᕐᓂᖅ ᑮᓇᐅᔭᖃᖅᑎᑦᑎᔪᓂᒃ ᑮᓇᐅᔭᖃᖅᑎᑦᑎᑎᓪᓗᒋᑦ 
ᐅᒃᐱᕆᔭᐅᓂᖏᓐᓄᑦ-ᑐᙵᕕᖃᕐᓗᑎᒃ ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᓂᑦ, 
ᑭᒡᓕᖃᙱᑦᑐᑦ ᑮᓇᐃᔭᖃᖅᑎᑦᑎᓃᑦ, ᐊᒻᒪᓗ ᑮᓇᐅᔭᖅᑖᖅᑎᑦᑎᓂᖅ 
ᓇᖕᒥᓂ-ᓇᓗᓇᐃᖅᓯᓂᒃᑯᑦ.

ᖃᐅᖁᕙᑦᑎᖏᑦ ᑲᓱᒃᓯᒪᓕᖁᓪᓗᓯ ᐅᕙᑦᑎᓐᓄᑦ ᖃᐅᔨᒃᑲᓐᓂᕈᒪᒍᕕᑦ  
ᐊᓐᓇᐅᒪᒃᑲᐃᔩᑦ, ᐱᓕᕆᓂᑦᑕ, ᐅᕝᕙᓘᓐᓃᑦ ᖃᓄᖅ ᐃᓚᐅᓕᖁᓐᓇᕐᒪᖅᐱᑦ ᒥᒃᓵᓄᑦ.

ᐊᓐᓇᐅᒪᒃᑲᐃᔩᑦ ᒥᒃᓵᓄᑦ

ᑎᒥᐅᔫᑉ ᒥᒃᓵᓄᑦ
ᐊᓐᓇᐅᒪᒃᑲᐃᔩᑦ ᓯᕗᓪᓕᖅᐸᐅᓪᓗᑎᒃ ᓄᓇᓕᖕᓂ ᑎᒥᖁᑎᐅᔪᖅ ᓄᓇᕗᒻᒥ. ᐊᓐᓇᐅᒪ ᓇᐃᓈᖅᓯᒪᔪᖅ ᐊᓐᓇᐅᒪᒃᑲᐃᔩᑦ ᐃᓄᒃᑏᑐᑦ  
(ᐃᓄᒃᑎᑐᑦ ᐅᖃᐅᓯᒃᑯᑦ) ᐅᖃᐅᓯᖅ ᑐᑭᖃᖅᑐᖅ “ᐃᑲᔪᕐᓂᖅ ᐃᓄᖕᓂᒃ ᑲᔪᓯᓗᑎᑦ”. 

ᐊᓐᓇᐅᒪᒃᑲᐃᔩᑦ ᑮᓇᐅᔭᓕᐅᕋᓱᖕᓂᕐᒧᑦ ᑎᒥᐅᔪᖅ, ᑮᓇᐅᔭᖅᑖᖅᑎᑦᑎᔨ ᑎᒥᐅᓪᓗᓂ, ᐊᒻᒪᓗ ᓴᓇᕝᕕᐅᔪᓂᒃ 
ᐱᕙᓪᓕᐊᑎᑦᑎᓂᕐᒧᑦ ᑎᒥᐅᔪᖅ. ᐊᒃᑐᐊᖃᑎᒌᓕᖅᑎᓯᒪᔭᕗᑦ ᐃᒃᐱᒍᓱᑦᑎᐊᖅᑐᑦ ᐱᔪᓐᓇᖅᓯᑎᑦᑎᔨᓂᒃ,  
ᐱᓕᕆᕝᕕᐅᔪᓂ ᐱᓕᕆᖃᑎᒋᔭᐅᔪᓂ, ᑮᓇᐅᔭᖃᖅᑎᑦᑎᔨᓂᒃ, ᐊᒻᒪᓗ ᒐᕙᒪᒃᑯᓐᓂᒃ ᐱᕕᖃᖅᑎᑕᐅᑎᓪᓗᑕ 

ᑮᓇᐅᔭᖃᖅᑎᑦᑎᓂᕐᓂᒃ ᓄᓇᓕᖕᓃᑦᑐᓂᒃ ᐱᓕᕆᓂᕐᓂᒃ.

ᑕᐅᑐᕐᕉᒐᖅ
ᐃᓄᐃᑦ ᓄᓇᖏᑦ 

ᖃᓄᐃᙱᑦᑎᐊᖅᑐᑦ 
ᓱᖁᙱᑦᑎᐊᖅᑐᑦ, ᐱᓯᒪᓗᑎᒡᓗ  

ᐱᔭᕆᐊᖃᖅᑕᖏᓐᓂᒃ 
ᐱᕈᑦᑎᐊᖁᓪᓗᖏᑦ.

ᑐᕌᒐᒃᓴᑦ
ᐱᓕᕆᐊᒃᓴᕗᑦ ᑮᓇᐅᔭᖃᖅᑎᑦᑎᓗᑕ ᐊᒻᒪᓗ 
ᐃᑲᔪᖅᑐᕐᓗᒋᑦ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ 
ᐊᒻᒪᓗ ᐃᑲᔪᕋᓱᒃᐸᑦᑐᑦ ᐊᔭᐅᖅᑐᕐᓗᒋᑦ 
ᐃᓕᓐᓂᐊᕐᓂᕐᒧᑦ, ᐱᖃᖃᑎᒌᖕᓂᕐᒧᑦ, ᐊᒻᒪᓗ 
ᐱᓕᕆᖃᑎᒌᒡᓗᑎᒃ ᐃᓗᐊᓂ ᓄᓇᕘᒻᒥ ᓄᓇᓕᖕᓂ, 
ᓴᖅᑭᔮᖅᑎᑦᑎᔪᒃᑯᑦ ᐊᒻᒪᓗ ᐅᐱᒍᓱᒃᑐᒃᑯᑦ ᐃᓄᐃᑦ 
ᐱᒻᒪᐱᐅᒋᔭᖏᓐᓂᒃ, ᐊᔪᙱᓕᖅᑕᐅᕙᒃᑐᒃᑯᑦ, 
ᐊᒻᒪᓗ ᓄᓇᕐᔪᐊᒥ ᑕᐅᑐᖕᓂᖏᑦᑎᒍᑦ.

ᐊᓐᓇᐅᒪᒃᑯᓐᓂ ᐱᓕᕆᖃᑎᖐᑦ
ᐊᓐᓇᐅᒪᒃᑲᐃᔩᑦ ᑲᒪᒋᔭᐅᔪᖅ ᐊᐅᓚᑕᐅᓪᓗᓂᓗ ᐅᑯᓇᙵᑦ ᐃᓄᖕᓂᒃ ᐃᒃᐱᒍᓱᑦᑎᐊᖅᑐᓂᒃ, ᐊᒻᒪᓗ  
ᐱᕕᖃᖅᓯᒪᓪᓗᑎᒃ ᐃᑲᔪᖅᑐᐃᓪᓗᑎᒡᓗ ᑕᐅᑐᖅᑰᖅᑕᑦᑎᓐᓂᒃ.

ᑲᑎᒪᔩᑦ

ᑲᑎᒪᔩᑦ ᐱᖃᓯᐅᑎᓪᓗᒋᑦ ᓄᓇᕗᒻᒥ ᓯᕗᓕᖅᑏᑦ ᓇᖕᒥᓂᖃᖅᑐᓂ, ᐃᓕᓐᓂᐊᖅᑐᓕᕆᓂᕐᒥ, ᒐᕙᒪᒃᑯᓐᓂ, ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᑐᐊᒐᓕᕆᓂᕐᒥᑦ, ᐃᓄᐃᑦ ᐊᑐᐊᒐᖏᓐᓂᒃ, ᐊᒻᒪᓗ ᓄᓇᓖᑦ ᐱᕙᓪᓕᐊᓂᖏᓐᓄᑦ, ᐃᓕᓴᕆᔭᐅᓯᒪᔪᑦ ᖁᕝᕙᓯᖕᓂᖅᓴᒥᒃ ᐱᓇᓱᐊᑦᑎᐊᕐᓂᕐᒧᑦ 
ᐊᑐᖅᑕᐅᒐᔪᒃᑐᑦ ᐊᒻᒪᓗ ᐊᖏᖅᓯᒪᓪᓗᑎᒃ ᓄᓇᓖᑦ ᖃᓄᐃᙱᑦᑎᐊᖁᓪᓗᒋᑦ. ᐱᓕᕆᐊᒃᓴᖏᑦ ᐊᐅᓚᑦᑎᓗᑎᒃ ᑎᒥᐅᔪᒥᒃ, ᐋᖅᑭᒃᓱᐃᓗᑎᒃ 
ᐊᑐᐊᖓᕐᓂᒃ, ᐱᕈᖅᓴᐃᓗᑎᒃ ᐊᒻᒪᓗ ᑮᓇᐅᔭᖃᖅᑎᑦᑎᓇᓱᒡᓗᑎᒃ, ᑐᑭᒧᐊᒃᑎᓪᓗᒋᓪᓗ ᑲᒪᒋᓗᒋᓪᓗ ᑐᓂᓯᖃᑦᑕᕈᓐᓇᐅᑏᑦ.

ᑕᐃᕕᑦ ᖁᐊᕋᖅ

ᒍᐊᓐ ᕼᐄᓕ ᐊᕿᐊᕈᖅ

ᒃᓕᐅᕋᓐᔅ ᓯᓇᐅᑦ

ᐅᓪᓗᕆᐊᖅ (ᐅᓪᓗ) ᕼᐋᓐᓴᓐ

ᕗᔾᔩᓐᓂᐊ ᖁᓚᐅᑦ ᒨᓐᔅ

ᑲᑎᒪᔩᑦ

ᑭᓇᐅᔭᓕᕆᔨ

ᑲᑎᒪᔩᑦ

ᐊᖓᔪᖅᑳᖅ

ᑲᑎᒪᔩᑦ

ᑲᑎᒪᔨᐅᖃᑦᑕᖅᓯᒪᔪᑦᑕᐅᖅ�ᐃᓚᐅᓪᓗᑎᒃ�ᓘᕆ�ᐃᓪᓚᐅᖅ,�ᕌᐱᓐ�ᑳᒻᐳᓪ,�ᐊᒻᒪᓗ�ᕌᓐ�ᐃᓕᐊᑦ.

ᑲᑎᒪᔨᕋᓛᑦ

ᐊᓐᓇᐅᒪᒃᑲᐃᔩᑦ ᓴᖅᑭᑦᑎᓯᒪᔪᑦ ᑲᑎᒪᔨᐊᓛᓂᒃ ᐱᓕᕆᖃᑎᒌᓂᓪᓗ ᐃᑲᔪᖅᑐᖅᑕᐅᖁᓪᓗᖏᑦ ᐊᐅᓚᑦᑎᑦᑎᐊᕐᓃᑦ  
ᐊᒻᒪᓗ ᓯᕗᒃᑲᖅᑕᑦᑎᐊᕐᓃᑦ ᑎᒥᖁᑎᑦᑎᓐᓂ.

ᑲᑎᒪᔨᕋᓛᑦ (ᐃᖅᑲᓇᐃᔭᐃᓐᓇᖅᑐᑦ) ᑲᑎᒪᔨᐊᓛᑦ:
ᐊᐅᓚᑦᑎᓂᕐᒧᑦ ᑲᑎᒪᔨᐊᓛᑦ

ᐅᓪᓗᕆᐊᖅ ᕼᐋᓐᓴᓐ 
ᐊᖓᔪᖅᑳᖅ,�ᐊᓐᓇᐅᒪᒃᑲᐃᔩᑦ

ᒍᐊᓐ ᕼᐄᓕ ᐊᕿᐊᕈᖅ 
ᑭᓇᐅᔭᓕᕆᔨ,�ᐊᓐᓇᐅᒪᒃᑲᐃᔩᑦ

ᑕᐃᕕᑦ ᖁᐊᕋᖅ 
ᑲᑎᒪᔩᑦ,�ᐊᓐᓇᐅᒪᒃᑲᐃᔩᑦ

ᑮᓇᐅᔭᓕᕆᓂᖅ, ᑕᒻᒪᖅᓯᒪᔪᖅᓯᐅᕐᓂᖅ,  
ᖁᐊᓵᕐᓇᑐᐃᓐᓇᕆᐊᓕᖕᓄᑦ ᑲᑎᒪᔨᐅᓛᑦ

ᒍᐊᓐ ᕼᐄᓕ ᐊᕿᐊᕈᖅ 
ᑭᓇᐅᔭᓕᕆᔨ,�ᐊᓐᓇᐅᒪᒃᑲᐃᔩᑦ

ᐅᓪᓗᕆᐊᖅ ᕼᐋᓐᓴᓐ 
ᐊᖓᔪᖅᑳᖅ,�ᐊᓐᓇᐅᒪᒃᑲᐃᔩᑦ

ᕗᔾᔩᓐᓂᐊ ᒨᓐᔅ
ᑲᑎᒪᔩᑦ,�ᐊᓐᓇᐅᒪᒃᑲᐃᔩᑦ

ᐃᒃᐱᒍᓱᑦᑎᐊᖅᑐᑦ ᐅᑭᐅᖅᑕᖅᑐᒥ ᐱᓕᕆᖃᑎᒌᖕᓂᕐᒧᑦ ᐱᓕᕆᖃᑎᒌᑦ

ᐅᓪᓗᕆᐊᖅ ᕼᐋᓐᓴᓐ 
ᐊᖓᔪᖅᑳᖅ,�ᐊᓐᓇᐅᒪᒃᑲᐃᔩᑦ

ᒃᓕᐅᕋᓐᔅ ᓯᓇᐅᑦ 
ᑲᑎᒪᔩᑦ,�ᐊᓐᓇᐅᒪᒃᑲᐃᔩᑦ

ᓯᐅᕋᓐ ᐄᕗᕆ 
ᐊᐅᓚᑦᑎᔨᒻᒪᕆᒃ�ᐊᒻᒪᓗ�ᐊᖓᔪᖅᑳᖅ�ᑐᕋᓐᑐᒥ�ᑎᒥᐅᔪᒥ�

ᒃᓕᓐᑦ ᑕᐃᕕᔅ 
ᐊᐅᓚᑦᑎᔨᒻᒪᕆᒃ�ᐊᒻᒪᓗ�ᐊᖓᔪᖅᑳᖅ�ᓄᓇᔅᓯ�ᑯᐊᐳᕇᓴᓐᒥ

ᑮᓇᐅᔭᖃᖅᑎᑦᑎᓂᕐᒧᑦ ᐅᖃᐅᔾᔨᒋᐊᖅᑏᑦ

ᐱᕙᓪᓕᐊᑎᑕᐅᔪᖅ

ᒫᓐᓇᓚᐅᑲᒃ (ᒫᓐᓇᓚᐅᑲᒃ) ᑲᑎᒪᔨᐅᓛᑦ:
ᓴᖅᑭᑕᐅᓂᖏᑦ ᑲᑎᒪᔨᐊᓛᑦ

ᑖᒃᑯᐊ ᑲᑎᒪᔨᐊᓛᑦ ᐱᓕᕆᐊᒃᓴᖃᖅᑐᑦ ᑲᒪᓂᐊᕐᓗᑎᒃ 
ᐱᕙᒌᔭᖅᑕᐅᓂᖏᓐᓄᑦ ᐊᒻᒪᓗ ᓴᖅᑭᑕᐅᓂᖓᓄᑦ ᐊᓐᓇᐅᒪᒃᑲᐃᔩᑦ 
ᑭᒃᑯᓕᒫᓄᑦ ᓴᖅᑭᑕᐅᓂᖓ ᐊᐃᕐᕆᓕ 3, 2023−ᒥ.

ᒃᓕᐅᕋᓐᔅ ᓯᓇᐅᑦ 
ᑲᑎᒪᔩᑦ,�ᐊᓐᓇᐅᒪᒃᑲᐃᔩᑦ

ᐲᑕᓂ ᓯᑳᑦ 
ᒫᓐᓇᓚᐅᑲᒃ�ᐱᓕᕆᐊᓄᑦ�ᑲᒪᔨ

ᐃᖅᑲᓇᐃᔭᓕᖅᑎᑦᑎᔩᑦ ᑲᑎᒪᔨᐊᓛᑦ

ᑖᒃᑯᐊ ᑲᑎᒪᔨᐊᓛᑦ ᐱᓕᕆᐊᒃᓴᖃᖅᑐᑦ ᓂᕈᐊᕐᓗᑎᒃ 
ᑐᑭᒧᐊᒃᑎᑦᑎᔨᓪᓗᐊᑕᐅᖏᓐᓇᕐᓂᐊᓕᖅᑐᒥᒃ ᐊᓐᓇᐅᒪᒃᑲᐃᔨᓄᑦ. 

ᐅᓪᓗᕆᐊᖅ ᕼᐋᓐᓴᓐ 
ᐊᖓᔪᖅᑳᖅ,�ᐊᓐᓇᐅᒪᒃᑲᐃᔩᑦ

ᕗᔾᔩᓐᓂᐊ ᒨᓐᔅ 
ᑲᑎᒪᔩᑦ,�ᐊᓐᓇᐅᒪᒃᑲᐃᔩᑦ�

ᒃᓕᐅᕋᓐᔅ ᓯᓇᐅᑦ 
ᑲᑎᒪᔩᑦ,�ᐊᓐᓇᐅᒪᒃᑲᐃᔩᑦ

ᕌᐱᓐ ᑳᒻᐳᓪ 
ᒫᓐᓇᓚᐅᑲᒃ�ᑐᑭᒧᐊᒃᑎᑦᑎᔨᓪᓗᐊᑕᖅ,�
ᐊᓐᓇᐅᒪᒃᑲᐃᔩᑦ

ᐊᐅᓚᑦᑎᓂᕐᒧᑦ ᐱᓕᕆᖃᑎᒌᑦ

ᐊᓐᓇᐅᒪᒃᑲᐃᔩᑦ ᐃᖅᑲᓇᐃᔭᓕᖅᑎᑦᑎᓯᒪᔪᑦ ᓚᐃᑲᓐ ᑐᓴᕋᓱᐊᖅᑏᑦ ᐱᓕᕆᔨᖃᖁᓪᓗᒋᑦ 
ᖃᐅᔨᒪᔨᒻᒪᕆᖕᓂᒃ ᓯᕗᓕᖅᑎᓄᑦ ᐊᐅᓚᑦᑎᔨᐅᓂᕐᒧᑦ, ᑎᑎᖅᑭᕆᓂᕐᒧᑦ ᐊᒻᒪᓗ 
ᑲᔪᓯᓂᐅᕙᒃᑐᓄᑦ ᐊᐅᓚᑦᑎᓂᕐᒧᑦ, ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓄᑦ ᐱᕙᓪᓕᐊᓂᕐᓄᑦ, 
ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐊᒻᒪᓗ ᖃᐅᔨᓴᕐᓂᕐᓄᑦ, ᑮᓇᐅᔭᖅᑖᕋᓱᖕᓂᕐᒧᑦ-ᑎᑎᕋᖅᓯᓂᖅ 
ᐊᒻᒪᓗ ᑮᓇᐅᔭᓕᐅᕋᓱᖕᓂᕐᒧᑦ, ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᑦᑎᐊᕐᓂᖅ, ᑲᑎᒪᔩᑦ ᐊᒻᒪ 
ᐊᐅᓚᑦᑎᔩᑦ ᐃᕙᓪᓕᐊᓂᖏᑦ, ᑐᓴᐅᒪᖃᑎᒌᖕᓂᖅ (ᐱᖃᓯᐅᑎᓪᓗᒋᑦ ᖃᕆᓴᐅᔭᒃᑯᑦ 
ᐃᓄᓕᕆᔾᔪᑏᑦ ᐊᒻᒪᓗ ᐱᕙᓪᓕᐊᔪᓕᕆᓂᖅ) ᓂᐅᕐᕈᑎᖃᕋᓱᐊᕐᓂᖅ, ᐊᒻᒪᓗ ᑮᓇᐅᔭᓂᒃ 
ᐸᕐᓇᐃᓂᖅ, ᓯᕗᕙᖅᐸᓪᓕᐊᖁᓪᓗᒋᑦ ᐊᓐᓇᐅᒪᒃᑲᐃᔩᑦ ᐱᒋᐊᖅᐸᓪᓕᐊᓇᓱᒃᑎᓪᓗᒋᑦ.

ᓇᐃᑲᓐ ᑐᓴᕋᓱᐊᖅᑏᑦ ᐱᓕᕆᔨᖏᑦ ᐱᖃᓯᐅᔾᔨᔪᑦ ᕌᐱᓐ ᑳᒻᐳᓪ (ᐊᓐᓇᐅᒪᒃᑲᐃᔨᓄᑦ 
ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ), ᓯᐅᕋ ᓕᐹᓛᖕ, ᑭᐅᕈᓕᓐ ᔅᓘᓐ, ᐲᑕᓂ ᓯᑳᑦ, 
ᐊᒻᒪᓗ ᒥᓚᓂ ᑎᐋᔅᑯᐃᐅᓪ.

ᖃᐅᔨᒪᔨᑕᒃᑲᓐᓃᑦ ᐊᑐᐃᓐᓇᐅᑎᑕᐅᔪᑦ ᑮᓇᐅᔭᓕᐅᕋᓱᖕᓂᕐᒧᑦ ᖃᐅᔨᓴᕐᕖᑦ, 
ᐊᐃᕕᖅ ᑮᓇᐅᔭᓕᕆᔩᑦ, ᑕᓃᔅ ᐊᐅᓯᓅ, ᐊᑏᒎ ᑐᓴᐅᒪᔾᔪᑎᓕᕆᔨᒃᑯᓐᓂᑦ, ᐊᒻᒪᓗ 
ᕋᑦ ᑲᐃᑦ ᑐᓴᕋᓱᐊᖅᑏᑦ.

ᑎᑎᕋᖅᑕᐅᑎᓪᓗᒍ, ᐊᓐᓇᐅᒪᒃᑲᐃᔩᑦ ᐃᖅᑲᓇᐃᔭᖅᑎᒃᓴᖅᓯᐅᓪᓚᕆᓚᐅᖅᑐᑦ 
ᑐᑭᒧᐊᒃᑎᑦᑎᔨᓪᓗᐊᑕᐅᖏᓐᓇᕐᓂᐊᓕᖅᑐᒥᒃ ᐱᕈᖅᐸᓪᓕᐊᖏᓐᓇᖁᓪᓗᒍ ᑎᒥᐅᔪᖅ 
ᓴᙱᔫᓗᓂ ᐊᒻᒪᓗ ᐱᔪᓐᓇᕐᓗᑎᒃ, ᐊᒻᒪᓗᑦᑕᐅᖅ ᑮᓇᐅᔭᖃᖅᑎᑦᑎᖃᑦᑕᕐᓂᕐᒧᑦ 
ᓄᓇᓕᖕᓂᓗ ᐱᓕᕆᖃᑎᖃᕐᓂᕐᒧᑦ.

ᐅᓂᒃᑳᕗᑦ

ᐊᓐᓇᐅᒪᒃᑲᐃᔩᑦ ᐱᒋᐊᖅᑎᑕᐅᓚᐅᖅᑐᑦ ᐱᓕᕆᖃᑎᒌᓂᒃ ᐊᖏᖅᓯᒪᔪᓂᒃ ᓄᓇᓕᖕᓂ 
ᐊᑭᓕᖅᓱᖅᑕᐅᓇᑎᒃ ᐱᓕᕆᓂᕐᒧᑦ 2019−ᒥ, ᐊᒻᒪᓗ ᐱᕙᓪᓕᐊᑎᑦᑎᓪᓗᑎᒃ ᐱᕈᐃᓪᓗᑎᒡᓗ 
ᐱᒋᐊᕐᓂᖓᓂ ᐅᑯᓇᓂ ᐊᕐᕌᒍᓂ.

2019−ᒥ ᐅᖃᖃᑎᒌᖃᑦᑕᓯᒋᐊᖅᖢᑎᒃ ᐃᖃᓗᖕᓂ ᐱᕙᓪᓕᐊᑎᑦᑎᓂᕐᒧᑦ ᓄᑖᒥᒃ ᓄᓇᓕᖕᓂ ᑎᒥᐅᔪᖅ 
ᓄᓇᕗᒻᒥ ᐊᒻᒪᓗ ᑲᓇᖕᓇᖓᓂ ᐅᑭᐅᖅᑕᖅᑑᑉ, ᐱᒋᐊᖅᑎᑕᐅᓪᓗᓂ ᐱᓕᕆᖃᑎᒌᓂᑦ ᑎᒥᐅᔪᒥ ᓄᓇᓕᖕᓂ 
ᑎᒥᐅᔪᖅ ᑲᓇᑕᒥ (CFC).

2020 ᐊᓐᓇᐅᒪᒃᑲᐃᔩᑦ (ᐊᓐᓇᐅᒪ) ᐃᓚᓕᐅᔾᔨᓯᒪᔪᑦ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓂᒃ ᑯᐊᐳᕇᓴᓂᒃ 
ᑐᖅᑲᖅᑕᕐᕕᖃᓪᓗᐊᑕᖅᖢᑎᒃ ᑲᑎᙵᔪᓂᒃ ᓄᓇᕗᒻᒥᐅᑕᓂᒃ (ᐅᓪᓗ ᕼᐋᓐᓴᓐ, ᓘᕆ ᐃᓪᓚᐅᖅ, ᒍᐊᓐ 
ᕼᐄᓕ ᐊᕿᐊᕈᖅ ᐊᒻᒪᓗ ᕌᐱᓐ ᑳᒻᐳᓪ) ᐱᒋᐊᖅᑎᑦᑎᔨᐅᓪᓗᑎᒃ ᐃᓚᒋᔭᐅᔪᑦ ᑲᑎᒪᔨᓂᑦ. ᐱᒋᐊᕈᑕᐅᔪᑦ 
ᑮᓇᐅᔭᖃᖅᑎᑕᐅᓃᑦ ᑐᓂᔭᐅᓯᒪᔪᑦ ᓄᓇᓕᖕᓂ ᑎᒥᐅᔪᓂᑦ ᑲᓇᑕᒥ.

2021 ᐊᓐᓇᐅᒪᒃᑲᐃᔩᑦ ᐱᕙᓪᓕᐊᑎᑦᑎᓯᒪᔪᑦ ᓇᓗᓇᐃᔭᖅᓯᒪᔪᓂᒃ ᑐᓴᐅᒪᖃᑎᒌᖕᓂᕐᒧᑦ ᐊᒻᒪᓗ ᑮᓇᐅᔭᓕᐅ-
ᕋᓱᖕᓂᕐᒧᑦ ᖃᓄᖅᑑᕈᑕᐅᓯᒪᔪᑦ ᐱᓕᕆᐊᒃᓴᓄᓪᓗ ᐸᕐᓇᐅᑏᑦ, ᐱᓕᕆᖃᑦᑕᕐᒥᔪᑦ ᑮᓇᐅᔭᖃᖅᑎᑦ-ᑎᓵᓕᕐᓂᕐᒧᑦ 
ᖃᐅᔨᓴᕐᓂᕐᓂᒃ, ᓴᖅᑮᕙᒃᖢᑎᒃ ᐸᕐᓇᐅᑎᓂᒃ ᑕᒪᒃᑯᓄᖓ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᑦᑎᐊᕐᓂᖅ, ᓴᖅᑮᓂᖅ 
ᓇᓗᓇᐃᒃᑯᑕᓕᐅᕐᓂᕐᒥᒃ ᐊᒻᒪᓗ ᖃᕆᓴᐅᔭᒃᑯᑦ ᐃᑭᐊᖅᑭᕕᓕᐅᕐᓂᕐᒥᒃ. ᐊᓐᓇᐅᒪᒃᑲᐃᔩᑦ ᐊᑐᖅᑎᑦᑎᔪᑦ 
ᐃᑲᔪᕋᓱᒃᐸᑦᑐᑦ ᖃᓄᐃᓕᖓᓂᖏᓐᓂᒃ, ᐊᒻᒪᓗ ᐅᖃᖃᑎᖃᓯᒋᐊᖅᐸᒃᖢᑎᒃ ᐊᓯᖏᓐᓂᒃ ᓄᓇᓕᖕᓂ 
ᑎᒥᐅᔪᓂᒃ ᑲᓇᑕᒥ ᕿᓂᖁᓪᓗᒋᑦ ᐱᕙᓪᓕᐊᑎᑦᑎᓂᕐᒧᑦ ᐱᕕᒃᓴᐅᔪᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᐊᒻᒪᓗ 
ᐊᐅᓚᓂᕐᒧᑦ ᐃᑲᔪᖅᑐᖅᑕᐅᓂᕐᒧᑦ.

2022 ᐊᓐᓇᐅᒪᒃᑲᐃᔩᑦ ᑐᓂᐅᔭᓯᒪᔪᑦ ᐃᑲᔪᕋᓱᒃᐸᒃᑑᓂᕐᒧᑦ ᑎᑎᕋᖅᑕᐃᓯᒪᓕᖅᖢᑎᒃ ᔫᓂ 1, 2022−ᒥ. 
ᐊᓐᓇᐅᒪᒃᑲᐃᔩᑦ ᐊᑐᓕᖅᑎᑦᑎᖃᑦᑕᖅᑐᑦ ᑮᓇᐅᔭᓕᐅᕋᓱᖕᓂᕐᒧᑦ ᐸᕐᓇᐅᑏᑦ, ᓴᖅᑮᓪᓗᑎᒃ $10 ᒥᓕᐊᓐ 
ᐃᒃᐱᒍᓱᑦᑎᐊᕐᓃᑦ ᐅᑭᐅᖅᑕᖅᑐᒥ ᐱᓕᕆᓇᓱᒃᑕᕗᑦ ᑐᕌᓐᑐᒥ, ᐱᒋᐊᖅᑎᑦᑎᓯᒪᔪᖅ ᐃᒃᐱᒍᓱᑦᑎᐊᕐᓃᑦ 
ᐅᑭᐅᖅᑕᖅᑐᒥ ᐱᓕᕆᓇᓱᒃᑕᑦᑎᓐᓄᑦ ᐱᓕᕆᖃᑎᒌᓂ (ᑮᓇᐅᔭᓕᐅᕋᓱᖕᓂᕐᒧᑦ ᑲᑎᒪᔩᑦ), ᐱᕈᖅᓴᐃᓯᒪᔪᑦ 
ᐅᖓᑖᓂ $4 ᒥᓕᐊᓐ ᑐᓂᔭᐅᓂᖅᑎᖑᑦ, ᐱᕙᓪᓕᐊᑎᑦᑎᓂᖅ ᐊᐅᓚᑦᑎᓂᕐᒧᑦ ᐊᐅᓚᑦᑎᔾᔪᑏᑦ ᐱᕙᓪᓕᐊᑎᑦᑎᔪᑦ 
ᐃᓚᒋᔭᐅᓗᓂ ᐊᐅᓚᑦᑎᓂᕐᒧᑦ ᐊᐅᓚᑦᑎᔾᔪᑎᓄᑦ, ᐱᖃᓯᐅᑎᓪᓗᒋᑦ ᑎᒃᑯᐊᖅᓯᓂᖅ ᐱᔪᓐᓇᐅᑎᖃᖅᑐᒥᒃ ᐊᒻᒪᓗ 
ᑲᑎᒪᔨᐊᓛᑦ ᒪᓕᑦᑕᐅᔭᕆᐊᓕᖁᑎᖏᑦ ᖃᓄᐃᓕᐅᕐᓂᐊᕐᓗᓂ. ᐊᓐᓇᐅᒪᒃᑲᐃᔩᑦ ᐊᑎᓕᐅᖃᑕᐅᓯᒪᔪᖅ ᑐᕌᓐᑐᒥ 
ᑎᒥᐅᔪᑦ ᑮᓇᐅᔭᖃᖅᑎᑦᑎᓂᕐᒧᑦ ᑲᑎᑕᐅᓯᒪᔪᓄᑦ ᐊᖏᖃᑎᒌᒍᑎᖏᓐᓄᑦ ᑮᓇᐅᔭᖃᖅᑎᑕᐅᖁᓪᓗᒋᑦ 
ᐊᑯᓂᐅᔪᒃᑯᑦ ᐊᑑᑎᖃᑦᑎᐊᖅᑐᒥᒃ, ᑲᔪᓰᓐᓇᕈᓐᓇᖅᑐᒃᑯᑦ, ᐊᒻᒪᓗ ᐊᑭᖏᓐᓄᑦ ᐊᑑᑎᖃᑦᑎᐊᕐᓗᑎᒃ, ᐊᒻᒪᓗ 
ᐅᓄᖅᓯᒋᐊᕐᓗᒋᑦ ᑮᓇᐅᔭᖃᖅᑎᑦᑎᔪᓐᓇᕐᓂᕐᒧᑦ. ᐊᓐᓇᐅᒪᒃᑲᐃᔩᑦ ᑲᑎᒪᔨᖏᑦ ᑲᑎᒪᑎᑦᑎᖃᑦᑕᖅᑐᑦ 
ᖃᓄᖅᑑᖅᑕᐅᓯᒪᔪᓂᒃ ᐊᐅᓚᑦᑎᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᓂᕐᒥ ᐅᑐᐱᕆᒥ ᐋᖅᑭᒃᓯᖁᓪᓗᖏᑦ 
ᐊᓐᓇᐅᒪᒃᑲᐃᔩᑦ ᐋᖅᑭᒃᓯᒪᓂᖏᓐᓄᑦ, ᓱᒃᑲᓕᓂᖏᓐᓄᑦ, ᓂᕆᐅᒋᔭᖏᓐᓄᑦ, ᐱᖃᓯᐅᑎᓪᓗᒋᑦ 5 ᐊᕐᕌᒍᓄᑦ 
ᑐᕌᒐᖏᑦ, ᖃᖓᒃᑰᓇᔭᕐᓂᖏᑦ, ᐃᓄᒃᑎᑐᑦ ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᓂᕐᒧᑦ, ᐊᒻᒪᓗ ᐊᒃᑐᐃᓃᑦ 
ᐊᖏᒡᓕᒋᐊᕆᓖᓪᓗ ᐋᖅᑭᒃᓯᒪᓂᖏᓐᓂᒃ. ᐊᓐᓇᐅᒪᒃᑲᐃᔩᑦ ᐅᓄᖅᓯᒋᐊᕆᓯᒪᔪᑦ ᑲᑎᒪᔨᓂᒃ ᑕᓪᓕᒪᓂᒃ 
ᑲᑎᒪᔨᖃᓕᖅᖢᑎᒃ ᐱᖃᓯᐅᑎᓪᓗᒋᑦ ᐱᓕᕆᐊᒃᓴᑦ ᐊᖓᔪᖅᑳᒧᑦ ᐊᒻᒪᓗ ᑮᓇᐅᔭᓕᕆᔨᒧᑦ.

2023 ᐊᓐᓇᐅᒪᒃᑲᐃᔩᑦ ᐊᐅᓚᑦᑎᔪᓐᓇᖅᓯᒋᐊᓪᓚᒃᓯᒪᔪᑦ ᑎᒃᑯᐊᖅᑕᐅᓯᒪᔪᑎᒍᑦ ᑲᑎᒪᔨᐊᓛᑎᒍᑦ ᐃᓚᖃᓗᐊᕐᓂᕐᒧᑦ 
ᐅᓂᒃᑳᑎᒍᑦ, ᐊᒻᒪᓗ ᑲᙳᓇᖅᑑᓂᖏᓐᓄᑦ ᐊᖏᖃᑎᒌᒍᑎᑎᒍᑦ, ᖄᒃᑲᓐᓂᐊᒍᑦ ᐱᕙᒌᔭᐃᓪᓗᑎᒃ ᓯᕗᓪᓕᖅᐹᒥᒃ 
ᑕᒻᒪᖅᓯᒪᔪᖅᓯᐅᖅᑕᐅᓯᒪᓪᓗᑎᒃ ᐃᑲᔪᕋᓱᒃᐸᑦᑑᓪᓗᑎᒃ ᑎᒥᐅᔫᓪᓗᑎᒃ. ᐊᓐᓇᐅᒪᒃᑲᐃᔩᑦ ᑭᒃᑯᓕᒫᓄᑦ 
ᓴᖅᑭᑕᐅᓪᓚᑦᑖᕐᓂᖓ ᑐᑭᓯᒋᐊᕐᕕᖕᒥ ᐃᖃᓗᖕᓂ, ᑐᓴᖅᑎᑦᑎᓪᓗᑎᒃ ᓯᕗᓪᓕᐅᔾᔭᐅᔭᕆᐊᓖᑦ ᒥᒃᓵᓄᑦ 
ᐊᒻᒪᓗ ᑮᓇᐅᔭᓕᐅᕋᓱᖕᓂᖅ ($4.6 ᒥᓕᐊᓐ ᓇᓗᓇᐃᖅᑕᐅᔭᕆᐊᓕᒃ ᐅᓪᓗᒃᓴᖓ), ᐊᒻᒪᓗ ᓴᖅᑭᑦᑎᓂᖅ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᓂᒃ. ᐊᓐᓇᐅᒪᒃᑲᐃᔩᑦ ᓴᖅᑮᓯᒪᒧᑦ ᑭᕙᓪᓕᖅ ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᓂᕐᒥ 
ᐅᑭᐅᒃᑯᑦ ᐅᖃᓪᓚᒃᑎᐅᓂᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓄᑦ ᐊᒻᒪᓗ ᐃᓗᓕᕆᓂᕐᒧᑦ 
ᑎᒥᐅᔪᓕᕆᓂᕐᒧᑦ (ᒫᔾᔨ 2023). ᐊᓐᓇᐅᒪᒃᑲᐃᔩᑦ ᓴᖅᑮᓯᒪᔪᑦ ᒪᕐᕈᐃᓕᖅᑲᖓᔪᑎᒍᑦ ᐅᖃᐅᓯᖅᑎᖑᑦ 
ᖃᕆᓴᐅᔭᒃᑯᑦ ᐃᑭᐊᖅᑭᕕᖓᓂ (www.annauma.ca) ᐊᒻᒪᓗ ᖃᕆᓴᐅᔭᒃᑯᑦ ᐃᓄᓕᕆᔾᔪᑎᑎᒍᑦ ᕙᐃᔅᐳᒃ 
ᐊᒻᒪᓗ ᓕᖕᑎᓐ. ᐊᓐᓇᐅᒪᒃᑲᐃᔩᑦ ᐱᒋᐊᖅᑎᑦᑎᓯᒪᓕᖅᑐᑦ ᑐᑭᒧᐊᒃᑎᑦᑎᔨᓪᓗᐊᑕᒥᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ 
ᐃᖅᑲᓇᐃᔭᖅᑎᓪᓚᑦᑖᖑᓂᐊᖅᑐᒥᒃ.

2019

2020

2021

2022

ᒫᔾᔨ
2023

ᓴᖅᑭᑦᑎᓂᑦᑎᓐᓂ

ᐊᐃᕐᕆᓕ 3, 2023−ᒥ, ᐊᓐᓇᐅᒪᒃᑲᐃᔩᑦ ᖁᕕᐊᓲᑎᖃᓚᐅᖅᑐᑦ ᓴᖅᑭᑦᑎᓂᓪᓚᑦᑖᑦᑎᓐᓂᒃ 
ᓄᓇᓕᖕᓂ ᑲᑎᕉᑎᑎᑦᑎᓪᓗᑎᒃ ᑐᑭᓯᒋᐊᕐᕕᖕᒥ ᐃᖃᓗᖕᓂ. 2−ᓄᑦ ᐃᑲᕐᕋᓄᑦ ᐱᓕᕆᓂᖅ 
ᓴᖅᑭᔮᖅᑎᑦᑎᓂᐅᓚᐅᖅᑐᑦ ᓄᓇᓕᖕᓂ ᐃᓄᑐᖃᕐᓂᒃ ᐊᒻᒪᓗ ᒪᒃᑯᒃᑐᓂᒃ, ᐱᖃᓯᐅᑎᓪᓗᒋᑦ 
ᐃᓄᓕᖅᑕᑦ ᓂᖀᑦ. ᓴᖅᑭᑦᑎᓂᖅ ᐊᓂᒍᖅᑕᐅᑦᑎᐊᓚᐅᖅᑐᑦ ᖃᓂᒋᔮᓂ 75 ᓄᓇᓕᖕᓂ 
ᐃᓚᒋᔭᐅᔪᑦ ᐅᐸᒍᑎᓪᓗᑎᒃ.

ᐊᓐᓇᐅᒪᒃᑲᐃᔩᑦ ᑐᑭᒧᐊᒃᑎᑦᑎᔨᓪᓗᐊᑕᕆᓚᐅᑲᒃᑕᖓ ᕌᐱᓐ ᑳᒻᐳᓪ, ᑐᙵᓴᐃᔪᖅ 
ᑭᒃᑯᓕᒫᓂᒃ ᐊᒻᒪᓗ ᐋᖅᑭᒃᓯᓗᑎᒃ ᐱᓂᐊᕈᑎᒃᓴᖏᓐᓂᒃ ᐅᓐᓄᖕᒧᑦ: ᓴᖅᑭᑕᐅᖁᓪᓗᒍ 
ᐊᓐᓇᐅᒪᒃᑲᐃᔩᑦ ᓄᓇᑦᑎᓐᓄᑦ, ᖁᕕᐊᓲᑎᒋᔭᐅᖁᓪᓗᒋᑦ ᓄᑖᒥᒃ ᐃᒃᐱᒍᓱᑦᑎᐊᖅᑐᓂᒃ 
ᐱᔪᓐᓇᖅᓯᑎᑦᑎᔨᓂᕐᒧᑦ ᐱᕕᒃᓴᓂᒃ ᓄᓇᕗᒻᒥ, ᐊᒻᒪᓗ ᖃᐃᖁᔨᓪᓗᑕ ᐃᓄᖕᓂᒃ 
ᐃᓚᐅᖁᓪᓗᑎᒍᑦ ᐱᓕᕆᓂᖏᓐᓂ ᐊᓐᓇᐅᒪᒃᑲᐅᔨᓄᑦ.

ᒥᐊᓕ ᕗᐃᐅᒪᓐ ᐃᑯᒻᒪᓚᐅᖅᑐᑦ ᖁᓪᓕᕐᒥᒃ (ᐃᓕᖅᑯᓯᒃᑯᑦ ᖃᐅᒪᒋᔭᐅᕙᒃᑐᖅ) ᐊᒻᒪᓗ 
ᑐᓴᖃᑎᒌᒍᑎᖃᖅᖢᓂ ᐃᓱᒪᒋᔭᖏᓐᓂᒃ ᐊᒻᒪᓗ ᐱᔪᒪᔭᖏᑦ ᐊᓐᓇᐅᒪᒃᑲᐃᔨᓄᑦ.

ᐅᓪᓗᕆᐊᖅ ᕼᐋᓐᓴᓐ, ᐊᓐᓇᐅᒪᒃᑲᐃᔩᑦ ᐊᖓᔪᖅᑳᖓᑦ, ᐅᖃᓪᓚᓚᐅᖅᑐᑦ ᖃᓄᖅ 
ᐊᓐᓇᐅᒪᒃᑲᐃᔨᑦ ᐱᒋᐊᓚᐅᕐᒪᖔᑕ ᐊᒻᒪᓗ ᑐᓴᖃᑎᒌᒍᑎᒋᓪᓗᒋᑦ ᓇᖕᒥᓂᖅ 
ᐃᓱᒪᒋᔭᖏᑦ ᐱᒻᒪᕆᐅᓂᖓᓄᑦ ᐊᒻᒪᓗ ᐊᒃᑐᐃᓯᒪᓂᖓᓄᑦ ᓄᓇᕗᒻᒥ ᓯᕗᓪᓕᖅᐹᖅ 
ᓄᓇᓕᖕᓂ ᑎᒥᐅᔪᕆᔪᓐᓇᖅᑕᕗᑦ.

ᐋᓐ ᒥᑭᔾᔪᒃ ᕼᐋᓐᓴᓐ, ᑲᓇᑕᒥ ᐃᓕᓴᕆᔭᐅᔾᔪᑎᓕᒃ, ᐱᕙᓪᓕᐊᔪᓕᕆᔨ, ᓄᓇᓕᖕᓂ 
ᓇᖕᒥᓂᖃᖅᑎ, ᑲᒥᓯᓇᐅᓂᑯ ᓄᓇᕗᒻᒧᑦ, ᐅᖃᓪᓚᓚᐅᖅᑐᑦ ᐃᓄᒃᑎᑐᑦ ᐃᒃᐱᒍᓱᑦᑎᐊᖅᑐᓂᒃ 
ᐱᔪᓐᓇᖅᓯᑎᑦᑎᔨᓂᒃ, ᐅᓂᒃᑳᖅᑐᐊᕐᓂᖅ ᐊᑐᖅᑕᐅᖃᑦᑕᖅᑐᕕᓂᕐᓂᒃ ᑐᓴᖃᑎᒌᒍᑎᒋᓗᒍ 
ᐃᓄᐃᑦ ᐱᖅᑯᓯᖓ ᐊᒻᒪᓗ ᐊᒃᑐᐃᓃᑦ ᑐᓴᖃᑎᒌᖕᓂᕐᒥ ᑕᒪᒃᑯᓄᖓ ᑐᓴᕆᐊᖃᖅᑐᓄᑦ.

ᐃᙱᖅᑐᖃᓚᐅᖅᑐᑦ ᓄᓇᓕᖕᓂ ᓄᑕᖅᑲᓂᒃ ᐃᖃᓗᐃᑦ ᓂᔾᔭᐅᓯᒪᕐᓂᕐᒧᑦ 
ᓴᓴᐃᑎᒃᑯᖏᓐᓂᒃ ᑯᕕᐊᓇᖅᑑᓚᐅᖅᑐᖅ ᐊᒥᓱᓄᑦ. ᑲᐅᔨᒪᑎᑕᐅᓪᓗᑎᒃ ᐃᓕᓴᐃᔨᒥᖕᓂᒃ 
ᓇᐅᒥ ᐃᔨᑦᓯᐊᖅ, ᐃᓕᓐᓂᐊᖅᑏᑦ ᐃᙱᑲᑕᓚᐅᖅᑐᑦ ᐅᓄᙱᑦᑐᓂᒃ ᑐᓴᕐᓂᖅᑐᓂᒃ 
ᓂᔾᔭᐅᑎᓂᒃ ᑎᑕᐅᑎᖏᑦᑎᒍᑦ.

ᖁᙱᐊᖅᑐᑦ ᑕᕐᕆᔭᖅᑎᑕᐅᓚᐅᖅᑐᑦ ᓇᐃᑦᑐᒥᒃ ᑕᕐᕆᔮᒃᓴᒥᒃ ᓴᖅᑭᔮᖅᑎᑦᑎᓪᓗᓂ 
ᑲᑎᒪᔩᑦ ᐊᒻᒪᓗ ᐊᐅᓚᑦᑎᔩᑦ ᐅᖃᐅᓯᖃᖅᑎᓪᓗᖏᑦ ᐱᒻᒪᕆᐅᓂᖓᓂᒃ ᐊᓐᓇᐅᒪᒃᑲᐃᔩᑦ 
ᓄᓇᕗᒻᒥ, ᓴᖅᑭᑕᐅᓵᓕᓛᓕᖅᑐᑦ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᒃᓴᑦ, ᐊᒻᒪᓗ 
ᐱᒻᒪᕆᐅᓂᖓᓂᒃ ᑐᓂᓯᖃᑦᑕᑐᑦ ᑲᔪᓯᑦᑎᐊᕈᓐᓇᖁᓪᓗᑕ.

ᐃᓱᓕᔾᔪᑎᒋᓗᒍ, ᑭᒃᑯᓕᒫᑦ ᐃᓚᐅᔪᑦ ᖃᐅᖁᔭᐅᓚᐅᖅᑐᑦ ᓂᕆᕕᒡᔪᐊᕐᓂᕐᒧᑦ 
ᐃᓄᓕᒃᑕᓂᒃ ᓂᕿᓂᒃ, ᐊᒻᒪᓗ ᐊᖏᕐᕋᐅᔾᔨᓗᑎᒃ ᐊᔾᔨᒌᙱᑦᑐᓂᒃ ᐊᕐᕕᓂᓕᖕᓂᒃ 
ᐱᐅᓪᓚᕆᒃᑐᓂᒃ ᑕᖅᓴᑦᑎᐊᕆᒃᑐᓂᒃ ᑎᑎᖅᑲᐅᓯᖃᕈᑎᓂᒃ ᓴᖅᑭᔮᖅᑎᑦᑎᓪᓗᑎᒃ 
ᐊᔾᔨᓕᐅᖅᑕᐅᓂᑯᑦ ᐃᓄᐃᑦ ᓄᑕᖅᑲᑦ ᒪᒃᑯᒃᑐᓪᓗ ᑭᐅᔾᔪᑕᐅᓇᓱᐊᖅᖢᓂ ᖃᐃᖁᔨᓂᕐᒧᑦ 
“ᓴᖅᑭᔮᖅᑎᑦᑎᖁᔨᓪᓗᑎᒃ ᑭᓱᓂᒃ ᐱᐅᒃᓴᕐᒪᖔᑦ”.

ᐱᓕᕆᓂᖅ ᒪᕐᕈᐃᓕᖅᑲᖓᔪᑎᒍᑦ ᐅᖃᐅᓯᖅᑎᒍᑦ ᐃᓄᒃᑎᑯᑦ ᐊᒻᒪᓗ ᖃᓪᓗᓈᑎᑑᓚᐅᖅᑐᑦ.

ᑲᑎᒪᔩᑦ ᐊᐅᓚᑦᑎᔩᓪᓗ ᐱᓕᕆᖃᑎᒌᑦ ᖁᔭᓕᓯᒪᓚᐅᖅᑐᑦ ᐅᑯᓂᖓ ᐃᓄᖕᓂᒃ, ᑭᒥᐅᔪᓂᒃ, 
ᐊᒻᒪᓗ ᓇᖕᒥᓂᕆᔭᐅᔪᓂᒃ ᐃᓚᐅᓂᖏᓐᓄᑦ ᓴᖅᑭᑦᑎᓂᕐᒥ ᑐᙵᓇᖅᑑᑎᑦᑎᓪᓗᑎᒃ ᐊᒻᒪᓗ 
ᑲᔪᖏᖅᓴᐃᑎᓪᓗᒋᑦ ᐱᓕᕆᓂᕐᒥ:

• ᐃᖅᑲᓇᐃᔭᖅᑏᑦ ᑐᑭᓯᒋᐊᕐᕕᒃ ᓴᓴᐃᑎᒃᑯᓐᓂ ᐊᑐᐃᓐᓇᐅᑎᑦᑎᓂᖏᓐᓄᑦ 
ᐱᕙᒌᔭᐃᓂᖏᓐᓄᑦ ᓴᖅᑭᑎᑦᑎᓂᕐᒧᑦ ᐃᓂᐅᓪᓗᑎᒃ

• ᐋᓐ ᒥᑭᔾᔪᒃ ᕼᐋᓐᓴᓐ ᐅᖃᓪᓚᖕᓂᖓᓄᑦ
• ᒥᐊᓕ ᕗᐃᐅᒪᓐ ᐃᑯᒻᒪᒃᓯᓚᐅᕐᓂᖓᓄᑦ ᖁᓪᓕᕐᒥᒃ
• ᓇᐅᒥ ᐃᔨᑦᓯᐊᖅ ᐃᓕᓐᓂᐊᖅᑏᓪᓗ ᐃᙱᓚᐅᕐᓂᖏᓐᓄᑦ ᐃᖃᓗᐃᑦ 
ᓂᔾᔭᐅᓯᒪᕐᓂᕐᒧᑦ ᓴᓴᐃᑎᐅᓪᓗᑎᒃ

• ᒪᒃᑯᒃᑐᑦ ᐊᔾᔨᓕᐅᕆᔩᑦ (ᑲᓂᖅ ᐊᓗᑕᓐ, ᐲᑐᕆᔅ ᐊᓗᑕᓐ, ᐊᒻᒪᓗ ᐊᓐᕗᐊᓐ ᕘᔾᔪ) 
ᑕᑯᒃᓴᐅᑎᑦᑎᖃᑎᒌᒃᑎᓪᓗᒋᑦ ᐊᔾᔨᙳᐊᓂᒃ ᓱᓇᑐᐃᓐᓇᓂᒃ ᖁᕕᐊᒋᔭᖏᓐᓂᒃ

• ᕼᐄᒐ ᐃᓪᓚᐅᑦ-ᓴᓪᓗᕕᓂᒃ ᑐᓂᓯᓂᖓᓄ ᐃᖃᓗᖕᓂᒃ
• ᑉᓛᒃ ᕼᐊᓐ ᑳᕖ ᑕᒪᓗᒐᒃᓴᖃᖅᑎᑦᑎᓂᖏᓐᓄᑦ
• ᐊᑏᒎ ᑐᓴᐅᒪᔾᔪᑎᓕᕆᔩᑦ ᑎᑎᖅᑐᒐᖅᑕᐅᓯᒪᓂᖓᑕ ᓴᓇᒪᓂᖓᓄᑦ 
ᐊᒻᒪᓗ ᐅᓄᖅᑐᓕᐅᕆᓂᕐᓄᑦ

• ᐅᒥᒃ ᑐᓴᐅᒪᔪᓕᕆᔩᑦ ᑕᕐᕆᔮᒃᓴᓄᑦ ᐊᒻᒪᓗ ᐊᔾᔨᙳᐊᓄᑦ
• ᐃᓐᓂᕐᕕᒃ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᖅᑏᑦ ᑐᓵᔨᐅᓂᖏᓐᓄᑦ

ᑲᑎᒪᔩᑦ ᐊᒻᒪᓗ ᐱᓕᕆᖃᑎᒌᑦ ᐊᓐᓇᐅᒪᒃᑲᐃᔩᑦ. ᓴᐅᒥᐊᓂᒃ ᑕᓕᕐᐱᐊᓄᑦ: ᐲᑕᓂ ᓯᑳᑦ, ᑕᐃᕕᑦ ᖁᐊᕋᖅ, ᒃᓕᐅᕋᓐᔅ ᓯᓇᐅᑦ, ᕌᐱᓐ ᑳᒻᐳᓪ, ᕗᔾᔩᓐᓂᐊ ᒨᓐᔅ, ᐅᓪᓗᕆᐊᖅ ᕼᐋᓐᓴᓐ,  
ᒥᓚᓂ ᑎᐋᔅᑯᐃᐅᓪ. ᖃᐅᙱᑦᑐᑦ: ᒍᐊᓐ ᕼᐄᓕ ᐊᕿᐊᕈᖅ.

ᑐᕌᕋᓱᐊᖅᑕᕗᑦ

ᓴᖅᑮᓂᖅ ᑕᐅᑐᖅᑰᖅᑕᑦᑎᓐᓂᒃ

ᐊᓐᓇᐅᒪᒃᑲᐃᔩᑦ ᐱᑕᖃᓕᖅᑐᑦ ᓴᖅᑮᖃᑦᑕᖁᓪᓗᒋᑦ ᑮᓇᐅᔭᖃᖅᑎᑕᐅᓂᕐᒥᒃ 
ᐊᒻᒪᓗ ᐊᑯᖅᑐᕐᓗᒋᑦ ᐃᓄᐃᑦ ᓄᓇᓕᖏᑦ ᖃᓄᐃᙱᑦᑎᐊᕐᓂᖅᓴᐅᓕᖁᓪᓗᖏᑦ 
ᖁᓱᙱᑦᑎᐊᕐᓂᖅᓴᐅᓕᕐᓗᑎᒡᓗ, ᐱᓯᒪᓗᑎᒡᓗ ᐱᓯᒪᔭᕆᐊᖃᖅᑕᖏᓐᓂᒃ 
ᐱᕈᑦᑎᐊᖁᓪᓗᒋᑦ. ᐊᓐᓇᐅᒪᒃᑲᐃᔩᑦ ᑲᓲᒪᑎᑦᑎᓕᖅᑐᖅ ᐃᒃᐱᒍᓱᑦᑎᐊᖅᑐᓂᒃ 
ᐱᔪᓐᓇᖅᓯᑎᑦᑎᔨᓂᒃ, ᐱᓕᕆᕝᕕᐅᔪᓂ ᐱᓕᕆᖃᑎᒋᔭᐅᔪᓂ, ᑮᓇᐅᔭᖃᖅᑎᑦᑎᔨᓂᒃ, ᐊᒻᒪᓗ 
ᒐᕙᒪᒃᑯᓐᓂᒃ ᐱᕕᖃᖅᑎᑦᑎᓗᑎᒃ ᑮᓇᐅᔭᖃᖅᑎᑦᑎᓂᕐᓂᒃ ᐃᓱᒪᒋᔭᐅᑦᑎᐊᖅᓯᒪᔪᒃᑯᑦ 
ᐱᓕᕆᓂᖅᑎᒋᑦ ᐱᒋᐊᖅᑎᑕᐅᓗᑎᒃ ᓄᓇᕗᒻᒥ ᑮᓇᐅᔭᓕᐅᖅᑎᐅᙱᑦᑐᓄᑦ, 
ᑮᓇᔾᔭᒃᓴᓇᓱᐊᖅᑐᐅᙱᑦᑐᓄᑦ ᐊᒻᒪᓗ ᐃᓄᑐᐃᓐᓇᕐᓄᑦ. ᐊᑐᓕᖅᑎᑦᑏᓐᓇᖅᑐᖑᑦ ᐃᓄᐃᑦ 
ᐱᒻᒪᕆᐅᒋᔭᖏᓐᓂᒃ, ᐊᔪᙱᓕᖅᑕᐅᕙᒃᑐᓂᒃ, ᐊᒻᒪᓗ ᓄᓇᕐᔪᐊᒥ ᑕᐅᑐᖅᑰᖅᑕᐅᔪᑦ 
ᐱᐅᓯᒋᐊᓯᔪᑦ ᑭᒃᑯᓕᒪᑦ ᐃᓅᓯᓕᒫᖏᓐᓂ ᐃᓕᓐᓂᐊᖅᐸᓪᓕᐊᖏᓐᓇᕐᓂᖏᓐᓂᒃ ᐊᒻᒪᓗ 
ᐱᒪᔭᐃᔪᑦ ᐱᓕᕆᖃᑎᒌᖕᓂᕐᓂᒃ.

ᐃᓄᐃᑦ ᐱᖅᑯᓯᖓᑦ, ᐃᓅᖃᑎᒌᒍᓯᖓᑦ, ᐅᖃᐅᓯᖓᑦ, ᐊᒻᒪᓗ ᖃᓄᐃᙱᑦᑎᐊᕐᓂᖏᑦ 
ᐋᖅᑭᒃᓯᒪᓪᓚᑦᑖᑦᑐᑦ ᐱᓕᕆᖃᑎᒌᖕᓂᕐᓂ ᓄᓇᒥ, ᐊᓂᖅᓵᖅᐸᒃᑕᑦᑎᓐᓂ ᐊᒻᒪᓗ ᐃᒪᖏᓐᓂ. 
ᐃᓱᒪᒋᔭᐅᔪᑦ ᓄᓇᒥ (ᓄᓇ, “ᓄᓇᕗᑦ” ᑐᑭᖃᖅᖢᓂ “ᓄᓇᕗᑦ”) ᐊᒻᒪᓗ ᓯᓚ (ᐊᕙᑎ/ᓯᓚ) 
ᐋᖅᑭᒃᓯᒪᑎᓪᓗᒋᑦ ᐃᓱᒪᒋᔭᐅᔪᓗᒃᑖᓂ ᐃᓄᐃᑦ ᐃᓅᓯᖏᓐᓂ ᓄᓇᓕᖕᓂᓗ ᐃᓅᓂᕐᒥ. 
ᐊᓐᓇᐅᒪᒃᑲᐃᔩᑦ ᐃᓚᒋᔭᐅᔪᑦ ᑕᒪᒃᑯᓇᓂ ᐱᓕᕆᖃᑎᒌᖕᓂᕐᓂᒃ ᓄᓇᑦᑎᓐᓂ ᐊᕙᑎᒥᓗ, 
ᐊᒻᒪᓗ ᐊᖏᖅᓯᒪᐃᓐᓇᖅᑐᒍᑦ ᐊᑐᓕᖅᑎᓐᓂᐊᕐᓗᑎᖑᑦ ᐃᓄᐃᑦ ᐱᒻᒪᕆᐅᒋᔭᖏᑦ 
ᐱᖅᑯᓯᒃᑯᓪᓗ ᐱᐅᓰᑦ ᐱᓕᕆᓂᓗᒃᑖᑦᑎᓐᓂ.

ᐊᓐᓇᐅᒪᒃᑯᑦ ᓯᕗᓪᓕᐅᔾᔭᐅᖁᔭᖏᑦ
ᐃᓄᒃᑎᑐᑦ ᐃᒃᐱᒍᓱᑦᑎᐊᖅᑐᓂᒃ 
ᐱᔪᓐᓇᖅᓯᑎᑦᑎᔩᑦ

ᑲᑎᒪᔩᑦ ᐊᓐᓇᐅᒪᒃᑲᐃᔨᓂ ᐱᕙᓪᓕᐊᑎᑦᑎᓯᒪᔪᑦ  
ᑕᓪᓕᒪᓪᓗᐊᑕᓂᒃ ᓯᕗᓪᓕᐅᔾᔭᐅᖁᔭᐅᔪᓂ, ᑐᑭᓯᐅᒪᓪᓗᑎᒃ  
ᐊᑐᓂ ᐊᒃᑐᐊᓂᖏᓐᓄᑦ ᐃᓅᖃᑎᒌᖕᓂᕐᒧᑦ, ᒪᑭᒪᔾᔪᑎᓄᑦ,  
ᐊᒻᒪᓗ ᓄᓇᑐᐃᓐᓇᖓᓄᑦ ᐊᕙᑎᖓᓂ ᓄᓇᕗᒻᒥ:

 ᐃᓄᐃᑦ ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ

  ᓄᓇᓖᑦ ᐋᓐᓂᐊᖃᖅᑕᐃᓕᒪᓂᖏᑦ 
ᐊᒻᒪᓗ ᖃᓄᐃᙱᑦᑎᐊᕐᓂᖏᑦ

 ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᐃᓕᓐᓂᐊᕐᓂᖅ

 ᓴᓇᙳᐊᒐᑦ ᐊᒻᒪᓗ ᐱᖅᑯᓯᖅ

 ᓄᓇᓕᖕᓂ-ᓇᓗᓇᐃᖅᑕᐅᓯᒪᔪᑦ ᐱᕕᒃᓴᑦ

ᐊᓐᓇᐅᒪᒃᑲᐃᔩᑦ ᐱᒻᒪᕆᐅᒋᔭᖏᑦ ᐃᒃᐱᒍᓱᑦᑎᐊᖅᑐᓂᒃ 
ᐱᔪᓐᓇᖅᓯᑎᑦᑎᔨᐅᓂᕐᒧᑦ ᐊᒻᒪᓗ ᓄᓇᓕᖕᓂ 
ᐱᓕᕆᐊᒃᓴᑦ ᐱᖃᓯᐅᑎᓪᓗᒋᑦ ᐅᑯᐊ:

1.  ᐱᒋᐊᖅᑕᐅᔪᑦ ᓯᕗᒃᑲᖅᑕᖅᑕᐅᔪᑦ  
ᐅᕝᕙᓘᓐᓃᑦ ᐊᐅᓚᑎᑕᐅᔪᑦ ᐃᓄᖕᓂᑦ 
 ᐊᓐᓇᐅᒪᒃᑲᐃᔩᑦ ᖃᐅᔨᒪᔾᔪᑎᖃᖅᑐᑦ ᐃᓄᐃᑦ 
ᓯᕗᓪᓕᐅᔾᔭᐅᖁᔭᖏᓐᓂᒃ ᐊᒻᒪᓗ  
ᑐᓴᖃᑎᒌᖃᑦᑕᕐᓂᕐᒧᑦ ᐱᐅᓯᐅᕙᒃᑐᓂᒃ.

2.  ᐃᓱᒪᓕᐅᕈᓃᑦ ᐋᖅᑭᒃᑕᐅᕙᒃᑐᑦ ᓄᓇᓕᖕᓂ 
ᐊᓐᓇᐅᒪᒃᑲᐃᔩᑦ ᐃᑲᔪᖅᑐᐃᔪᑦ ᓄᓇᓕᖕᓂ ᓇᖕᒥᓂᖅ 
ᓇᓗᓇᐃᖅᓯᓂᕐᒥᒃ ᐊᒻᒪᓗ ᓄᓇᓖᑦ ᐱᕙᓪᓕᐊᓂᖏᓐᓂᒃ.

3.  ᑮᓇᐅᔭᖃᖅᑎᑦᑎᔩᑦ ᐃᑲᔪᖅᑐᐃᔪᑦ  
ᐃᒃᐱᒍᓱᑦᑎᐊᖅᖢᑎᒃ ᐱᓕᕆᖃᑎᒋᔭᐅᓪᓗᑎᒃ 
 ᐊᓐᓇᐅᒪᒃᑲᐃᔩᑦ ᓂᕆᐅᒃᑐᑦ ᐱᓕᕆᖃᑎᖃᖃᑦᑕᕐᓂᐊᕐᓂᕐᒥᖕᓂᒃ 
ᑮᓇᐅᔭᖃᖅᑎᑦᑎᔨᓂᒃ ᓈᓚᓪᓚᕆᒃᑐᓂᒃ, ᐅᒃᑯᐃᖓᔪᓂᒃ 
ᓄᑖᓄᑦ ᐃᓱᒪᒋᔭᐅᔪᓄᑦ, ᐊᒻᒪᓗ ᑐᑯᔪᒪᔪᑦ ᑕᒪᑐᒥᖓ 
ᐱᓕᕆᖃᑎᒌᖕᓂᕐᒥᒃ ᐱᕕᒃᓴᐅᓗᓂ ᐃᓕᑦᑎᓂᕐᒧᑦ.

ᐊᓐᓇᐅᒪᒃᑲᐃᔩᑦ ᐊᐅᓚᓂᕐᒧᑦ ᐱᒻᒪᕆᐅᒋᔭᖏᑦ ᐃᓄᒃᑎᑐᑦ ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᓂᒃ 
ᐱᖅᑯᓯᒃᑯᑦ, ᓴᖅᑭᔮᖅᑎᑦᑎᔪᑦ, ᑲᑐᔾᔨᖃᑎᒌᖕᓂᒃᑯᑦ. 

ᐃᓄᒃᑎᑐᑦ ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᓂᒃ 
ᐊᔾᔨᐅᙱᑦᑑᓪᓗᓂ ᐊᑐᖅᑕᐅᓇᓱᐊᖅᑐᑦ ᐃᓗᐊᓂ 
ᐃᒃᐱᒍᓱᑦᑎᐊᖅᑐᓂ ᐱᔪᓐᓇᖅᓯᑎᑦᑎᔨᓂᒃ, ᐊᒻᒪᓗ 
ᐋᖅᑭᒃᓯᒪᓪᓚᑦᑖᖅᖢᓂ ᐃᓄᐃᑦ ᑐᙵᕕᖏᑦ, ᐱᒻᒪᕆᐅᒋᔭᖏᑦ, 
ᐃᓕᖅᑯᓯᖏᑦ ᐊᒻᒪᓗ ᓄᓇᕐᔪᐊᒥ ᑕᐅᑐᖕᓂᖏᑦ. ᑐᑭᓪᓚᑦᑖᖓ 
“ᓲᕐᓗ ᐃᓄᒃᑐᑦ” (ᐃᓄᒃ ᐊᑕᐅᓯᕐᒧᑦ ᐃᓄᖕᓄᑦ), ᐃᓄᒃᑎᑐᑦ 
ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᐅᓂᖅ ᐃᓄᐃᑦ ᐱᐅᓯᕆᔭᖓ.

ᑐᓴᐅᒪᖃᑎᒌᖕᓂᖅ ᑐᖅᑲᖅᑕᕐᕕᐅᓪᓚᑦᑖᕐᒪᑦ ᐃᓄᒃᑎᑐᑦ 
ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᓂᕐᒧᑦ. ᑐᓴᐅᒪᖃᑎᒌᖕᓂᖅ 
ᑲᓲᑎᑦᑎᑦᓯᒪᖕᒪᑦ ᐊᓂᒍᖅᓯᒪᔪᓂᒃ, ᒫᓐᓇ, ᓯᕗᓂᒃᓴᒥᓪᓗ 
ᐊᒻᒪᓗ ᐃᑲᔪᖅᑐᐃᓪᓗᓂ ᑲᑐᔾᔨᓂᒃᑯᑦ ᐊᔪᖅᓴᙱᓐᓂᕐᒥᒃ. 
ᑐᓴᐅᒪᖃᑎᒌᖕᓂᖅ ᐃᓕᖅᑯᓯᒃᑰᖓᓛᖑᓪᓗᓂ 
ᑐᑭᖃᖅᑐᑦ ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᐅᓂᖅ 
ᓄᓇᕗᒻᒥ. ᐃᖅᑯᓯᒃᑰᓕᖓᕐᔪᐊᖅᑐᑦ ᑐᓴᐅᒪᖃᑎᒌᖕᓂᖅ 
ᐱᑕᖃᐃᓐᓇᐅᔭᖅᓯᒪᔪᖅ ᐃᓄᖕᓄᑦ. 

ᓴᙱᓂᓪᓗᑕᖏᑦ ᐃᓄᐃᑦ ᐃᓅᖃᑎᒌᒍᓯᖏᓐᓄᑦ 
ᐱᓕᕆᓂᐅᖏᓐᓇᐅᔭᖅᑐᑦ ᐅᔾᔨᕈᓱᖕᓂᕐᒥᒃ ᐊᓯᒥᒃ, ᐊᒻᒪᓗ 
ᑲᓲᒪᖃᑎᖃᕐᓂᖅ ᐊᓯᒥᒃ. ᑕᒪᓐᓇ ᐅᔾᔨᕈᓱᖕᓂᖅ ᐊᒻᒪᓗ 
ᐊᒃᑐᐊᖃᑎᒌᖕᓂᖅ ᐃᑲᔪᖅᑐᖅ ᐃᓅᖃᑎᒌᑦ ᖃᐅᔨᒪᓗᑎᒃ 
ᑭᓱᓂᒃ ᐊᑐᓂ ᐱᔭᕆᐊᖃᕐᒪᖔᑕ. ᐱᔭᕆᐊᖃᒻᒪᕆᒃᑕᖓ, 

ᐅᔾᔨᕆᓗᒋᑦ ᐊᓯᑎᑦ ᐋᖅᑭᒃᓱᐃᕙᓪᓕᐊᔪᖅ ᖃᐅᔨᒪᓂᒐᓚᖕᓂᒃ 
ᐱᔪᓐᓇᖅᑎᑦᑎᔪᓂᒃ ᑭᒃᑯᓕᒫᑦ ᐱᔭᕆᐊᖃᖅᑕᖏᑦ 
ᑎᑭᑕᐅᖁᓪᓗᖏᑦ ᐊᑐᖃᑎᖐᖕᓂᕐᒥᒃ ᑭᓱᑕᖃᖅᑐᓂᒃ, ᐊᒻᒪᓗ 
ᑭᒃᑯᓕᒫᑦ ᐃᓕᑦᑎᔪᓐᓇᖁᓪᓗᒋᑦ.

ᑐᙵᓴᐃᓂᖅ ᐃᒃᐱᒍᓱᑦᑎᐊᖅᑐᓂᒃ ᑐᓂᓯᔪᑦ ᑕᒪᑐᒧᖓ 
ᐱᐅᓯᕐᒧᑦ ᐊᑐᖅᑕᐅᓗᓂ ᖃᐅᔨᒪᖃᑎᒌᖕᓂᖅ ᐊᑐᕐᓗᒋᑦ ᐃᓄᐃᑦ 
ᐱᖅᑯᓯᖏᓐᓄᑦ ᐋᖅᑭᓕᖅᑭᒃᑕᐅᓯᒪᔪᑦ ᖃᓄᖅ ᐊᔪᖅᓴᙱᓐᓂᖅ 
ᐋᖅᑭᒃᓯᒪᖕᒪᖔᑦ ᐃᓱᒪᒋᓪᓗᒋᑦ ᐃᓄᐃᑦ, ᖃᓄᐃᙱᑦᑎᐊᕐᓂᖏᑦ, 
ᐊᒻᒪᓗ ᐃᓅᖃᑎᒌᒍᓯᖅᑎᒍᑦ. ᖃᐃᖁᔨᔪᒍᑦ ᐃᒃᐱᒍᓱᑦᑎᐊᖅᑐᓂᒃ 
ᑐᓂᓯᔪᑦ ᒫᓐᓇ ᐱᓕᕆᖃᑎᒌᖕᓂᖅᑎᒍᑦ.

ᐊᓐᓇᐅᒪᒃᑲᐃᔩᑦ ᓴᖅᑭᑕᐅᓯᒪᔪᖅ ᐊᑐᕈᓐᓇᖅᓯᖁᓪᓗᒋᑦ 
ᐱᕕᒃᓴᖃᖁᓪᓗᒋᑦ, ᐃᒪᐃᑦᑐᑎᒎᙱᑦᑐᑦ ᐱᓕᕆᓂᖅ ᑐᓂᓯᓂᕐᒧᑦ, 
ᑭᓯᐊᓂᓕ ᐊᑐᕐᓗᖏᑦ ᐅᖃᖅᑕᐅᒃᑲᓐᓂᖃᑦᑕᕐᓂᖓ 
ᐱᖃᖃᑎᒌᖕᓂᖅ. ᐱᖃᖃᑎᒌᖕᓂᒃᑯᑦ ᑲᑐᔾᔨᖃᑎᒌᖕᓂᕐᒧᑦ 
ᐊᔪᖅᓴᙱᓐᓂᖅ ᐱᓕᕆᓂᐅᔪᖅ ᐃᓄᑦᑎᐊᕙᐅᓂᕐᒧᑦ. ᐃᑲᔪᕐᓂᖅ 
ᐊᑕᐅᓯᒃᑰᖅᑐᓂᒃ ᐊᔪᖅᓴᙱᓐᓂᕐᒧᑦ ᐃᓗᐊᓂ ᐃᓄᒃᑎᑐᑦ 
ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᐅᓂᖅ ᐊᒃᑐᐃᓂᖃᖅᑐᑦ 
ᐃᒻᒥᒧᑦ ᓇᓗᓇᐃᔭᐃᓂᖅ ᐊᒻᒪᓗ ᐊᒃᑐᐊᓂᖃᖅᑑᓪᓗᓂ 
ᐊᒃᑐᐊᓂᖃᖅᖢᓂᓗ. ᐱᓕᕆᖃᑎᒌᒐᓱᖕᓂᐅᔪᖅ.

.

ᑲᓲᑎᓂᖅ.
ᐱᕕᐊᕐᓇᕐᓂᖅ.
ᑲᒪᒋᔭᖃᕐᓂᖅ. 
Connect.
Inspire.
Act.

ᐊᓐᓇᐅᒪᒃᑲᐃᔩᑦ ᐃᓚᒋᔭᐅᔪᑦ ᐅᑯᓇᙵᑦ, ᐊᒻᒪᓗ 
ᐱᓕᕆᖃᑎᖃᖅᐸᒃᖢᑐᑎᒃ, ᓄᓇᓕᖕᓂᓪᓗᐊᑕᖅ-ᓯᕗᒻᒧᐊᒃᐸᓪᓕᐊᔪᓄᑦ 
ᐱᓕᕆᖃᑎᒌᓂ. ᐱᕈᖅᐸᓪᓕᐊᑎᓪᓗᒋᑦ, ᓂᕿᐅᒃᑐᒍᑦ 
ᐃᓄᒋᐊᒃᓯᕙᓪᓕᐊᖁᓪᓗᒋᑦ ᐃᓚᒋᔭᐅᔪᑦ ᐊᓯᖏᓐᓂ ᐱᕙᓪᓕᐊᓂᕐᒧᑦ 
ᐊᔾᔨᖏᓐᓂᒃ-ᐃᓱᒪᖃᖅᑐᓂᒃ ᑲᑐᔾᔨᖃᑎᒌᓂᒃ.

ᓄᓇᓕᖕᓂ ᑎᒥᐅᔪᑦ ᑲᓇᑕᒥ

ᓄᓇᓕᖕᓂ ᑎᒥᐅᔪᑦ ᑲᓇᑕᒥ ᑲᓇᑕᓗᒃᑖᒥ ᓯᕗᓕᖅᑎᐅᔪᑦ ᑎᒥᐅᓪᓗᑎᒃ 
ᑲᓇᑕᒥ 200+ ᓄᓇᓕᖕᓂ ᑎᒥᐅᔪᓄᑦ. ᑲᑎᔾᔨᓪᓗᑎᒃ ᓄᓇᓕᖕᒥ ᑎᒥᐅᔪᑦ 
ᑲᓇᑕᓗᒃᑖᒥ, ᓄᓇᓕᖕᓂ ᑎᒥᐅᔪᑦ ᑲᓇᑕᒥ ᐃᑲᔪᖃᑦᑕᖅᑐᑦ ᐃᖏᕐᕋᑎᑦᑎᓪᓗᑎᒃ 
ᓄᓇᓕᖕᓂ ᐋᖅᑭᒍᑎᓂᒃ ᑲᓇᑕᓗᒃᑖᒥ ᐊᓯᔾᔨᖅᑕᐅᖁᓪᓗᒋᑦ ᐱᓇᐃᓗᑕᑦ 
ᐱᒻᒪᕆᐅᒋᔭᐅᓛᑦ ᑲᓇᑕᒥᐅᓄᑦ.

ᓄᓇᕗᒻᒥ ᑎᒥᐅᔪᑦ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ

ᓄᓇᕗᒻᒥ ᑎᒥᐅᔪᑦ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ ᓴᖅᑭᑕᐅᓚᐅᖅᓯᒪᔪᖅ 
ᐃᑲᔪᖅᑐᐃᖁᓪᓗᒋᑦ ᐊᒻᒪᓗ ᐱᔪᒥᓴᕐᓗᒋᑦ ᐱᔭᐅᔪᒪᔪᑦ 
ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓂ ᓄᓇᕗᒻᒥ, ᑐᓴᐅᒪᖃᑎᒌᖕᓂᖅᓴᐅᓕᖁᓪᓗᒋᑦ 
ᑖᒃᑯᐊ, ᐊᒻᒪᓗ ᑲᒪᒋᔭᐅᖁᓪᓗᒋᑦ ᐱᓇᐃᓗᑕᑦ ᑕᒪᐃᓐᓄᑦ ᐊᒃᑐᐃᔪᑦ.

ᑐᕌᓐᑐᒥ ᑎᒥᐅᔪᑦ ᑲᑎᑦᑎᓯᒪᔪᑦ ᑮᓇᐅᔭᖃᖅᑎᑦᑎᔾᔪᑎᓂᒃ ᑮᓇᖃᖅᑎᑦᑎᔾᔪᑎᒃᓴᓂᒃ

ᐊᓐᓇᐅᒪᒃᑲᐃᔩᑦ ᐃᓚᐅᓯᒪᔪᖅ ᑐᕌᓐᑐᒥ ᑎᒥᐅᒧᑦ ᑲᑎᑦᑎᓯᒪᔪᓂ 
ᑮᓇᐅᔾᔭᒃᓴᓇᓱᐊᕐᓂᕐᒧᑦ ᑮᓇᐅᔭᖃᖅᑎᑕᐅᔾᔪᑎᓂᒃ. ᑖᓐᓇ ᐱᓕᕆᖃᑎᒌᖕᓂᖅ 
ᐱᔪᓐᓇᖅᑎᑦᑎᔪᖅ ᐊᓐᓇᐅᒪᒃᑲᐃᔩᑦ ᕿᓂᕈᓐᓇᕐᓗᑎᒃ ᐊᑯᓂᐅᔪᒃᑯᑦ 
ᑮᓇᐅᔾᔭᒃᓴᓇᓱᐊᕐᓂᕐᒧᑦ ᐊᑐᕋᓱᒃᑎᓪᓗᖏᑦ ᐊᖏᔪᒻᒪᕆᒃᑎᒍᑦ ᐱᕚᓪᓕᕈᑎᓄᑦ 
ᐊᑐᖅᖢᒋᑦ ᑲᑎᑕᐅᓯᒪᔪᑦ ᐱᖁᑏᑦ ᐊᒥᓱᓂ ᐊᓯᖏᓐᓂ ᓄᓇᓕᖕᓂ ᑎᒥᐅᔪᓂ 
ᑲᓇᑕᓗᒃᑖᒥ. ᑖᓐᓇ ᑲᑎᑕᐅᓯᒪᔪᑦ ᑮᓇᐅᔾᔭᒃᓴᓇᓱᐊᕐᓂᕐᒧᑦ ᑮᓇᐅᔭᖃᖅᑎᑦᑎᔾᔪᑏᑦ 
ᑐᓂᓯᖃᑦᑕᕐᒥᔪᑦ ᓴᙱᔪᒻᒪᕆᖕᒥᒃ ᐊᒃᑐᐃᓂᕐᒥᒃ ᑐᕌᒐᖃᕐᓂᒃᑯᑦ 
ᐃᓅᖃᑎᒌᑦᑎᐊᕐᓂᒃᑯᑦ ᑮᓇᐅᔾᔭᒃᓴᐅᑎᖃᕋᓱᐊᕐᓂᖅ.

ᐱᓕᕆᖃᑎᒌᑦ

ᑭᓲᕙᑦ ᓄᓇᓕᖕᓂ ᑎᒥᐅᔪᑦ?

ᓄᓇᓕᖕᓂ ᑎᒥᐅᔪᑦ ᓴᖅᑭᑕᐅᓯᒪᔪᑦ 
ᐃᑲᔪᖅᑐᖅᑕᐅᖁᓪᓗᖏᑦ 
ᓄᓇᓕᖕᓂ ᐱᔭᐅᔭᕆᐊᓖᑦ, ᐊᑐᕐᓗᑎᒃ 
ᑐᓐᓂᖅᑯᑕᐅᓯᒪᔪᑦ ᑮᓇᐅᔭᖃᖅᑎᑕᐅᓃᑦ 
ᐊᔾᔨᒌᙱᕐᔪᐊᖅᑐᓂᖔᖅᑐᓂ 
ᑮᓇᐅᔭᖃᕐᕕᐅᔪᓂ. ᐊᑐᓂ ᓄᓇᓕᖕᓂ 
ᑎᒥᐅᔪᑦ ᓂᕆᐊᖅᖠᓲᑦ ᓇᖕᒥᓂᖅ 
ᑐᕌᒐᕆᔪᒪᔭᖏᓐᓂᒃ, ᐊᒻᒪᓗ ᖃᓄᖅ 
ᑮᓇᐅᔭᑦ ᑮᓇᐅᔾᔭᒃᓴᐅᑕᐅᓇᓱᖕᓂᐊᕐᒪᖔᑕ 
ᐊᑐᖅᑕᐅᓂᐊᕐᒪᖔᑕᓗ ᓄᓇᓕᖕᓂ.

ᓄᑖᑎᒍᑦ ᑐᓂᓯᖃᑦᑕᕈᓐᓇᐅᑏᑦ
ᐊᓐᓇᐅᒪᒃᑲᐃᔩᑦ ᐱᒋᐊᕐᓂᐊᖅᑐᑦ ᑐᓂᓯᖃᑦᑕᕈᓐᓇᕐᒥᕐᒧᑦ 2023-2024−ᒥ, ᐊᒻᒪᓗ ᑕᒪᓐᓇ 
ᐱᓕᕆᓂᖅ ᓴᖅᑮᓂᐊᖅᑐᑦ ᓄᑖᓂᒃ ᓄᑖᑎᒍᑦ ᐊᑐᕋᓱᐊᖅᑕᑦᑎᓐᓂᒃ.  

ᐊᓐᓇᐅᒪᒃᑲᐃᔩᑦ ᐊᑐᕋᓱᐊᖅᑕᖏᑦ ᑐᓂᓯᖃᑦᑕᕐᓂᕐᒧᑦ 
ᐅᒃᐱᕆᔭᐅᓂᖏᓐᓄᑦ-ᑐᙵᕕᖃᕐᓗᑎᒃ ᐊᒻᒪᓗ ᐃᓚᐅᖃᑦᑕᕐᓂᖏᓐᓄᑦ.

 
ᐅᒃᐱᕆᔭᐅᓂᖏᓐᓄᑦ-ᑐᙵᕕᖃᕐᓗᑎᒃ ᐊᑐᖅᑕᐅᓇᓱᐊᖅᑐᑦ ᑐᑭᖃᖅᑐᑦ ᐊᓐᓇᐅᒪᒃᑲᐃᔩᑦ ᑐᓂᓯᖃᑦᑕᕈᓐ-
ᓇᐅᑎᖏᓐᓄᑦ ᑲᔪᓯᓂᐅᔪᑦ ᑐᙵᕕᖃᖅᑐᑦ ᑲᖐᓱᒃᖢᑎᒃ ᑕᒪᓐᓇ ᐱᓕᕆᐊᖅ ᑮᓇᐅᔭᖃ-ᖅᑎᑕᕗᑦ 
ᑲᔪᓯᑦᑎᐊᕐᓂᐊᕐᓂᖓᓂᒃ ᓴᖅᑮᓗᑎᒃ ᐊᒃᑐᐃᓂᐅᓛᓂᒃ ᓄᓇᓖᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓗᐊᓂ  
ᐃᓱᒪᒋᔭᑦᑕ ᐊᒻᒪᓗ ᐱᐅᓛᒥᒃ ᐊᔪᙱᓐᓂᓕᒫᖏᓐᓄᑦ. ᐱᖃᓯᐅᔾᔨᓯᒪᔪᑦ ᐅᓄᕈᓐᓃᖅᑎᒋᐊᕐᓗᒋᑦ 
ᑮᓇᐅᔭᖃᖅᑎᑕᐅᔪᒪᓂᕐᒧᑦ ᑕᑕᑎᕆᐊᓖᑦ ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᐊᔪᕐᓇᕈᑕᐅᕙᒃᑐᑦ, ᐊᒻᒪᓗ  
ᐱᒋᐊᖅᑎᑦᑎᓂᖅ ᑭᒡᓕᖃᙱᑦᑐᓂᒃ ᑮᓇᐅᔭᖃᖅᑎᑕᐅᔾᔪᑎᓂᒃ ᒪᑐᕝᕕᒃᓴᖃᙱᑦᑐᓂᒃ.

ᑐᙵᕕᒋᔭᐅᓪᓗᓂ, ᐅᒃᐱᕆᔭᐅᓂᖏᓐᓄᑦ-ᑐᙵᕕᖃᕐᓗᑎᒃ ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᓂᑦ 
ᐅᖃᐅᓯᖃᑦᑐᑦ ᐊᕕᒃᑐᐃᓂᖅ ᐱᔪᓐᓇᕐᓂᕐᓂᒃ – ᐱᓕᕆᔾᔪᓯᖅᑎᒍᑦ, ᐋᖅᑭᒃᓯᒪᔪᑎᒍᑦ, ᐊᒻᒪᓗ 
ᐃᓅᖃᑎᖃᕈᓐᓇᑦᑎᐊᕐᓂᒃᑯᑦ – ᐱᔨᑦᑎᕋᖅᑎᓪᓗᒋᑦ ᐊᒻᒪᓗ ᓈᓕᒧᓐᓂᖅᓴᐅᔪᓂᒃ ᑮᓇᐅᔾᔭᒃᓴᓇᓱᐊᖅᑏᑦ 
ᐊᕙᑎᖏᓐᓂ ᐱᓕᕆᕝᕕᖏᓐᓂ. ᑕᒪᓐᓇ ᐱᖃᓯᐅᔾᔨᔪᖅ ᐊᖏᖅᓯᒪᓂᕐᒥᒃ ᐋᖅᑭᒃᓱᐃᓗᑎᒃ ᐱᓕᕆᖃᑎᒌᖕᓂᕐᓂᒃ 
ᑐᙵᕕᒋᓗᒋᑦ ᐊᔾᔨᒌᒃᑎᑦᑎᓃᑦ, ᐅᖃᖃᑎᒌᖃᑦᑕᕐᓂᕐᓂᒃ, ᐊᒻᒪᓗ ᑐᑭᓯᐅᒪᖃᑎᒌᒡᓗᑎᒃ ᐃᓕᓐᓂᐊᕐᓂᕐᒥᒃ.

ᐊᓐᓇᐅᒪᒃᑲᐃᔨᓄᑦ, ᐃᓚᐅᖃᑦᑕᕐᓂᕐᒧᑦ ᑐᓂᓯᖃᑦᑕᕈᓐᓇᐅᑏᑦ ᐅᖃᕐᓂᐅᖕᒪᑦ ᐅᐱᖁᓱᖕᓂᕐᒧᑦ, 
ᐃᓚᐅᑎᑦᑎᔪᓐᓇᕐᓂᕐᒧᑦ, ᑲᑐᔾᔨᓂᕐᒧᑦ, ᐊᒻᒪᓗ ᐆᒻᒪᕆᖕᓂᒃᒧᑦ. ᐊᑐᖅᖢᒋᑦ ᑲᔪᓯᑎᑕᐅᔪᖅ ᐱᓕᕆᔾᔪᓯᖅ, 
ᐃᓚᐅᖃᑦᑕᕐᓂᕐᒧᑦ ᑐᓂᓯᖃᑦᑕᕈᓐᓇᐅᑏᑦ ᑐᓂᓯᔪᑦ ᐃᓱᒪᓕᐅᕆᔪᓐᓇᕐᓂᕐᒧᑦ ᐱᔪᓐᓇᕐᓂᕐᓂᒃ ᑮᓇᐅᔭᖃᖅ-
ᑎᑕᐅᓂᕐᒧᑦ ᓴᓂᕐᕙᒃᑕᐅᕙᒃᑐᑦ ᒥᓵᓄᑦ ᑕᐃᒃᑯᓄᖓ ᐆᒃᑐᖅᐸᒃᑐᓄᑦ. ᑕᒪᓐᓇ ᐱᖃᓯᐅᔾᔨᔪᖅ ᐱᓕᕆᐊᒃᓴ-
ᖃᖅᑎᑦᑎᓪᓗᓂ ᐃᓱᒪᓕᐅᕆᓂᕐᒥᒃ ᖃᓄᖅᑑᕈᑏᑦ ᐊᒻᒪᓗ ᒪᓕᒃᑕᐅᔭᕆᐊᓖᑦ ᒥᒃᓵᓄᑦ ᓴᓂᕐᕙᒃᑕᐅᑎᑕᖏᓐᓄᑦ. 
ᑕᒪᓐᓇ ᐱᓕᕆᓂᖅ ᓇᖕᒥᓂᖅ-ᓇᓗᓇᐃᖅᓯᓂᕐᒧᑦ ᐱᔪᓐᓇᖅᓯᑎᑦᑎᔪᖅ ᐊᒻᒪᓗ ᐱᓕᕆᐊᒃᓴᖃᖅᑎᑦᑎᓪᓗᓂ 
ᑕᒪᒃᑯᓂᖓ ᐃᓱᒪᓕᐅᕈᑎᓂᒃ ᓄᓇᓕᖕᓂ ᐱᓇᔪᒃᑐᓂ ᐊᓐᓇᐅᒪᒃᑲᐃᔩᑦ ᐊᒻᒪᓗ ᑮᓇᐅᔭᖃᖅᑎᑦᑎᔨᑦᑕ 
ᑲᑐᑎᓪᓗᓂᔾᔪᒃ ᑎᑭᓐᓇᓱᐊᖅᑕᖏᑦ ᐱᔨᑦᑎᕋᕐᓂᕐᒧᑦ.

ᐊᑐᖅᖢᒋᑦ ᑭᓇᐃᔭᖅᑖᖅᑎᑦᑎᓂᓪᓗᐊᑕᒧᑦ ᐱᓕᕆᐊᑦ, ᐊᓐᓇᐅᒪᒃᑲᐃᔩᑦ ᑐᓂᓯᖃᑦᑕᖅᑐᑦ ᑮᓇᐅᔭᖃ-
ᖅᑎᑦᑎᔾᔪᑎᓂᒃ ᐃᓄᖕᓄᑦ ᐊᒻᒪᓗ ᑎᒥᐅᔪᓄᑦ ᓄᓇᕗᒻᓂ ᓄᓇᓕᖕᓂ ᐱᓕᕆᐊᖃᖁᓪᓗᒋᑦ ᐊᑐᓕᖅᑎᑦᑎᓂᕐᒧᑦ 
ᓄᓇᓕᖕᓂ ᐋᖅᑭᒍᑎᒃᓴᓂᒃ. 

ᑕᒪᑐᒪᓂ ᐊᕐᕌᒎᔪᒥ, ᐊᓐᓇᐅᒪᒃᑲᐃᔩᑦ ᐱᓕᕆᓯᒪᔪᑦ ᐃᓱᒪᒋᔭᐅᓂᖏᓐᓄᑦ ᐊᒻᒪᓗ ᐱᒋᐊᖅᑕᐅᓗᑎᒃ  
ᐱᕙᓪᓕᐊᓃᑦ ᑮᓇᐅᔭᖃᖅᑎᑦᑎᓂᓪᓗᐊᑕᑦᑎᓐᓂ ᐱᓕᕆᐊᖑᔪᓂ ᐱᕙᒌᔭᐃᓇᓱᒃᑎᓪᓗᖏᑦ ᓱᒃᑲᐃᑦᑐᒥᒃ 
ᓴᖅᑮᕙᓪᓕᐊᕋᔮᕐᓂᕐᓂᒃ ᐊᑐᖅᑎᓪᓗᒍ 2023-2024.

1. ᓄᓇᓕᖕᓂ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᑦ ᐱᒋᐊᕐᓂᐊᖅᑐᑦ ᐅᑭᐊᖅ 2023

2. ᐃᓕᓐᓂᐊᕐᓂᖅ ᑮᓇᐅᔭᖃᖅᑎᑕᐅᓂᕐᒧᑦ ᐱᒋᐊᕐᓂᐊᖅᑐᑦ ᐅᑭᐅᖓᓂ 2023

3. ᓄᓇᓕᖕᓂ ᑐᓂᓯᖃᑦᑕᕐᓃᑦ ᐱᒋᐊᕐᓂᐊᖅᑐᑦ ᐅᐱᕐᖔᖓᓂ 2024

ᐃᓱᒪᒋᓪᓗᒍ ᐅᒃᐱᕆᔭᐅᓂᖏᓐᓄᑦ-ᑐᙵᕕᖃᕐᓗᑎᒃ ᐊᑐᖅᑕᐅᓇᓱᐊᖅᑐᑦ ᐊᒻᒪᓗ ᐊᑐᓕᖅᑎᑦᑎᓂᖅ 
ᐃᓚᐅᖃᑦᑕᕐᓂᕐᒧᑦ ᑐᓂᓯᖃᑦᑕᕈᓐᓇᐅᑎᓄᑦ ᑲᔪᓯᓂᐅᔪᑦ, ᐊᓐᓇᐅᒪᒃᑲᐃᔩᑦ ᐃᓕᓴᖅᓯᔪᑦ ᐃᓕᓐᓂᐊᖅ-
ᐸᓪᓕᐊᓂᐊᕋᑦᑎᒍᑦ ᐊᑐᖅᐊᓪᓕᐊᔭᕗᑦ ᑖᒃᑯᓄᖓ ᐆᒃᑐᖅᑐᓄᑦ. ᑐᓂᓯᖃᑦᑕᕐᓂᐊᖅᑐᖑᑦ ᐋᖅᑭᒃᓱ- 
ᖅᓯᒪᔪᓂᒃ ᐊᒻᒪᓗ ᐊᐅᓚᑕᐅᔪᓐᓇᖅᑐᓂᒃ ᑲᔪᓯᓂᐅᔪᓂᒃ ᐱᒋᐊᕈᑎᐅᓗᑎᒃ, ᐃᓕᓴᖅᓯᓪᓗᑕ ᑕᒪᓐᓇ 
ᑮᓇᐅᔭᖃᖅᑎᑦᑎᓂᓪᓗᐊᑕᓄᑦ ᐱᓕᕆᐊᑦ ᐱᕈᖅᐸᓪᓕᐊᓂᐊᕐᒪᑕ ᐅᓄᖅᓯᕙᓪᓕᐊᓗᑎᒃ ᐊᑯᓚᐃᑉᐸᓪ-
ᓕᐊᓗᑎᒃ ᐊᑐᖅᐸᓪᓕᐊᓕᕈᑦᑎᒍᑦ.

ᑐᓂᓯᖃᑦᑕᕐᓂᕐᒧᑦ ᐱᓕᕆᐊᑦ

ᐱᓕᕆᐊᖑᔪᑦ
ᐃᒃᐱᒍᓱᑦᑎᐊᕐᓃᑦ ᐅᑭᐅᖅᑕᖅᑐᒥ ᐱᓕᕆᓇᓱᒃᑕᑦᑎᓐᓂᒃ

ᑖᓇ $10 ᒥᓕᐊᓐ ᐃᒃᐱᒍᓱᑦᑎᐊᕐᓃᑦ ᐅᑭᐅᖅᑕᖅᑐᒥ 
ᐱᓕᕆᓇᓱᒃᑕᑦᑎᓐᓂᒃ – ᐊᓐᓇᐅᒪᒃᑲᐃᔩᑦ ᓄᓇᓕᖕᓂ 
ᐱᒋᐊᖅᑎᑦᑎᓂᕐᒧᑦ ᑮᓇᐅᔭᓕᐅᕋᓱᖕᓂᕐᒧᑦ ᐱᓕᕆᐊᑦ – 
ᓴᖅᑭᑕᐅᓚᐅᖅᑐᖅ 2022−ᒥ ᑐᕌᒐᖃᖅᖢᑎᒃ ᓄᓇᓕᖕᓂ-
ᓯᕗᒃᑲᖅᑕᖅᑕᐅᔪᓂᒃ ᐱᒋᐊᖅᑕᐅᔪᒪᔪᓂᒃ ᐊᒃᑐᐃᓚᑦᑖᑐᓂᒃ  
ᐊᒻᒪᓗ ᐱᐅᓯᒋᐊᕆᓪᓚᑦᑖᖅᑐᓂᒃ ᐃᓅᓯᖏᓐᓂᒃ ᐃᓄᐃᑦ ᓄᓇᕘᒻᒥ.

ᐊᓐᓇᐅᒪᒃᑲᐃᔩᑦ ᐱᓕᕆᓂᖏᑦ ᑐᙵᕕᖃᖅᑐᑦ 
ᐃᒃᐱᒍᓱᑦᑎᓂᐊᕐᓂᕐᒥᒃ: ᐃᒃᐱᒍᓱᑦᑎᐊᕐᓂᖅ ᐃᒻᒥᖕᓄᑦ ᐊᒻᒪᓗ 
ᐃᒃᐱᒍᓱᑦᑎᓂᐊᕐᓂᖅ ᐃᓄᐃᑦ ᐱᖅᑯᓯᖓᓂᒃ ᐅᖃᐅᓯᖓᓂᓪᓗ 
ᑐᙵᕕᓪᓗᐊᑕᐅᓪᓗᓂ ᐃᓚᒋᔭᐅᔪᖅ ᐃᓅᓯᑦᑎᓐᓂ. ᐊᑐᖅᖢᒍ 
ᐃᒃᐱᒍᓱᑦᑎᐊᕐᓃᑦ ᐅᑭᐅᖅᑕᖅᑐᒥ ᐱᓕᕆᓇᓱᒃᑕᑦᑎᓐᓂᒃ, 
ᐊᓐᓇᐅᒪᒃᑲᐃᔩᑦ ᐃᓚᐅᑎᑦᑎᕙᒃᑐᑦ ᑐᓂᓯᕙᒃᑐᓂᒃ 
ᓈᓚᖕᓂᖃᓪᓚᕆᒃᑐᓂᒃ, ᐅᒃᑯᐃᖓᔪᓂᒃ ᓄᑖᓄᑦ ᐃᓱᒪᒋᔭᐅᔪᓄᑦ 
ᐊᒻᒪᓗ ᑐᑯᓯᒪᓪᓗᑎᒃ ᑕᒪᑐᒥᖓ ᐱᓕᕆᖃᑎᒌᖕᓂᕐᒥᒃ 
ᐱᕕᒃᓴᐅᓂᖓᓂᒃ ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᑲᔪᖅᑐᕐᓗᒍ 
ᐊᔾᔨᐅᙱᑦᑐᑦ ᐃᓄᒃᑎᑐᑦ ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᓂᒃ. 

ᐱᖃᓐᓇᕆᔭᐅᔪᑦ ᐊᓐᓇᐅᒪᒃᑲᐃᔨᓄᑦ 

ᐱᒋᐊᓕᓵᖅᑎᓪᓗᒍ 2023, ᐊᓐᓇᐅᒪᒃᑲᐃᔩᑦ ᓴᖅᑮᓚᐅᖅᑐᑦ 
ᐱᖃᓐᓇᕆᔭᐅᔪᓂᒃ ᐊᓐᓇᐅᒪᒃᑲᐃᔩᑦ ᐱᓕᕆᐊᖓᓄᑦ. ᑖᓐᓇ 
ᐱᓕᕆᓂᐅᔪᖅ ᕿᓂᓚᐅᖅᑐᑦ ᑲᓲᒪᖃᑎᖃᕐᓂᕐᒥᒃ ᒫᓐᓇ ᐊᒻᒪᓗ 
ᓄᓇᕗᒻᒥᐅᑕᐅᓚᐅᖅᑐᓂᒃ, ᕿᓂᖅᑐᑦ ᐅᑎᖅᑎᑦᑎᓂᕐᒥᒃ ᓄᓇᒧᑦ 
ᐊᒻᒪᓗ ᐃᓄᖕᓄᑦ ᑐᓂᓯᓯᒪᕐᔪᐊᑐᓄᑦ.

ᐊᑐᕐᖢᒋᑦ ᑲᒪᑦᑎᐊᖅᑐᑦ ᐱᖃᓐᓇᕆᔭᐅᔪᑦ ᐊᓐᓇᐅᒪᒃᑲᐃᔩᑦ 
ᐱᓕᕆᓂᕐᒧᑦ, ᑐᓂᓯᔪᒪᔪᑦ ᐃᑲᔪᖅᑐᐃᔪᓐᓇᖅᑐᑦ ᐊᓐᓇᐅᒪ ᑕᖅᑭᑕᒫᑦ 
ᐅᕝᕙᓘᓐᓃᑦ ᐊᕐᕌᒍᑕᒫᑦ ᐊᕐᕌᒍᒐᓚᖕᓄᑦ ᐱᓂᐊᕐᓂᕋᕈᑎᓂᒃ 
ᐃᑲᔪᖅᑐᓂᒃ ᖃᓄᐃᙱᑦᑎᐊᕐᓂᖏᓐᓄᑦ ᐊᒻᒪᓗ ᓇᖕᒥᓂᖅ-
ᓇᓗᓇᐃᖅᓯᓂᕐᒧᑦ ᐃᓄᐃᑦ ᓄᓇᖏᓐᓂ ᓄᓇᕗᒻᒥ.

ᐃᒃᐱᒍᓱᑦᑎᐊᖅᑑᓗᓂ ᐱᖃᓐᓇᕆᔭᐅᓗᓂ ᐊᓐᓇᐅᒪᒃᑲᐃᔩᑦ, 
ᑐᓂᓯᖃᑦᑕᖅᑐᑦ ᐃᒪᐃᑦᑑᔪᑦ:

• ᐊᒃᑐᐊᖃᑎᖃᖅᑐᑦ ᓄᑖᒥᒃ ᐱᓕᕆᔾᔪᓯᕐᒥᒃ 
ᐃᒃᐱᒍᓱᑦᑎᐊᖅᑐᓂᒃ ᐱᔪᓐᓇᖅᓯᑎᑦᑎᔨᓂᒃ 

• ᐃᑲᔪᖅᑐᐃᔪᑦ ᐃᑲᔪᕋᓱᒃᐸᑦᑐᑦ ᐊᒻᒪᓗ 
ᑮᓇᐅᔭᒃᓴᓇᓱᐊᖅᑎᐅᙱᑦᑐᑦ ᓄᓇᕗᒻᒥ ᓴᙱᓂᖅᓴᒥᒃ  
ᐊᒻᒪᓗ ᐊᔪᕈᓐᓃᕆᐊᓪᓚᒍᑎᒃᓴᖏᓐᓄᑦ.

• ᐃᓕᓴᖅᓯᓪᓗᑎᒃ ᐊᕐᕌᒍᒧᑦ ᐅᓂᒃᑳᓂ ᐃᒃᐱᓱᑦᑎᐊᖅᖢᑎᒃ 
ᐱᖃᓐᓇᕆᔭᐅᓂᖏᓐᓂᒃ ᐊᓐᓇᐅᒪᒃᑲᐃᔩᓄᑦ. 

• ᓂᕈᐊᕈᓐᓇᖅᖢᑎᒃ ᑐᓂᓯᓂᕐᒧᑦ ᐊᑕᐅᓯᕐᒧᑦ, 
ᐃᓚᖏᓐᓄᑦ, ᐅᕝᕙᓘᓐᓃᑦ ᑕᒪᐃᓐᓄᑦ 
ᐊᓐᓇᐅᒪᒃᑲᐃᔩᑦ ᓯᕗᓪᓕᐅᔾᔭᐅᖁᔭᖏᓐᓄᑦ

ᓄᑖᑦ ᐱᓕᕆᔾᔪᓰᑦ ᑮᓇᐅᔭᓕᐅᕋᓱᖕᓂᕐᒧᑦ

ᐃᓕᓴᖅᓯᓪᓗᑎᒃ ᓄᓇᕗᑦ ᐱᔭᕆᐊᖃᕐᒪᑦ ᑐᐊᕕᕐᓇᖅᑐᒥᒃ, 
ᐊᓐᓇᐅᒪᒃᑲᐃᔩᑦ ᐊᑐᓕᖅᓯᒪᔪᑦ ᑐᓐᓂᖅᑯᓯᕐᓂᒃᒧᑦ ᓴᓂᕐᕙᐃᓂᕐᒧᑦ 
ᐋᖅᑭᙳᐊᖅᑕᐅᓯᒪᔪᓂᒃ ᓴᖅᑭᑕᐅᓯᒪᔪᑦ ᑐᓂᓯᕐᔪᐊᖅᐸᒃᑐᓄᑦ 
ᑐᕌᒐᕆᔭᐅᓪᓗᓂ ᐋᖅᑭᒃᓯᔾᔪᑕᐅᓇᓱᒃᖢᓂ ᐃᕐᖐᓐᓇᖅ ᓄᓇᓕᖕᓂ 
ᑮᓇᐅᔭᖃᖅᑎᑦᑎᓂᕐᒧᑦ, ᑲᔪᓰᓐᓇᕈᓐᓇᖅᑐᒃᑯᑦ ᐊᑯᓂᐅᔪᒃᑯᑦ 
ᑮᓇᐅᔭᖃᖅᑎᑦᑎᓂᕐᓂᒃ, ᐊᒻᒪᓗ ᓴᓇᕝᕕᐅᔪᑦ ᐃᑲᔪᖅᑐᐃᓗᑎᒃ 
ᐱᕙᓪᓕᐊᓯᒪᓗᐊᙱᑦᑐᓂᒃ ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᓂᒃ  
ᐊᒻᒪᓗ ᐃᑲᔪᕋᓱᒃᐸᒃᑑᔪᓄᑦ ᓄᓇᕗᒻᒥ.

ᐃᒃᐱᒍᓱᑦᑎᐊᖅᑐᑦ ᑐᓂᓯᕙᒃᑐᑦ ᐊᔭᐅᖅᑐᖅᑕᐅᔪᑦ 
ᐆᒃᑐᖁᔭᐅᓪᓗᑎᒃ ᑐᓂᓯᓂᕐᒧᑦ ᐋᖅᑭᒃᓯᒪᔪᑦ 40/40/20 
ᓴᓂᕐᕙᐃᓂᕐᒧᑦ ᐋᖅᑭᙳᐊᖅᑕᐅᓯᒪᔪᓂᒃ. ᑖᓐᓇ 
ᐋᖅᑭᙳᐊᖅᑕᐅᓯᒪᔪᑦ ᐃᒪᐃᑎᑦᑎᔪᓐᓇᖅᑐᖅ:

• 40% ᑐᓂᔭᐅᔪᑦ ᐊᑐᖅᑕᐅᔪᓐᓇᖅᑐᑦ ᐃᕐᖐᓐᓇᖅ 
ᓄᓇᓕᖕᓂᒃ ᑮᓇᐅᔭᖃᖅᑎᑦᑎᓂᕐᒧᑦ

• 40% ᑐᓂᔭᐅᔪᑦ ᐊᑐᖅᑕᐅᔪᓐᓇᖅᑐᑦ 
ᐊᑯᓂᐅᔪᒃᑯᑦ ᑮᓇᐅᔭᖃᖅᑎᑦᑎᓂᕐᒧᑦ ᓯᕗᓂᒃᓴᒥᒃ 
ᓄᓇᓕᖕᓂ ᑮᓇᐅᔭᖃᖅᑎᑦᑎᓂᕐᒧᑦ

• 20% ᑐᓂᔭᐅᔪᑦ ᐊᑐᓕᖅᑎᑕᐅᓂᐊᖅᑐᑦ ᓴᓇᕝᕕᐅᔪᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐊᓯᔾᔩᓂᕐᒧᑦ

ᑖᓐᓇ ᐋᖅᑭᙳᐊᖅᑕᐅᓯᒪᔪᖅ ᐊᓐᓇᐅᒪᒃᑲᐃᔩᑦ ᒫᓐᓇᓚᐅᑲᒃ 
ᐊᒻᒪᓗ ᐊᑯᓂᐅᔪᒃᑯᑦ ᐱᖁᑎᕐᔪᐊᑦ ᐊᓯᔾᔨᕈᓐᓇᕐᓂᖏᓐᓄᑦ ᑕᒪᐃᓐᓄᑦ 
ᓴᓇᕝᕕᐅᔫᑉ ᐱᕙᓪᓕᐊᑎᑕᖏᓐᓄᑦ. ᐃᕐᖐᓐᓇᖅ ᓄᓇᓕᖕᓂ 
ᑮᓇᐅᔭᖃᖅᑎᑦᑎᓂᖅ ᓴᓂᕐᕙᒃᑕᐅᓂᐊᖅᑐᑦ ᓯᕗᓪᓕᐅᔾᔭᐅᖁᔭᑦᑎᓐᓄᑦ 
ᐃᓗᐊᓂ ᐱᖓᓱᑦ ᐊᕐᕌᒍᑦ ᑐᓂᔭᐅᓚᐅᖅᑎᓪᓗᑕ, ᐱᕕᖃᕈᓐᓇᖁᓪᓗᒋᑦ 
ᐊᓯᔾᔨᒐᒃᓴᐅᓂᕐᒧᑦ. ᐊᑯᓂᐅᔪᒃᑯᑦ ᑮᓇᐅᔾᔭᒃᓴᐅᑎᖃᕋᓱᐊᕐᓃᑦ 
ᐋᖅᑭᒃᑕᐅᓯᒪᔪᑦ ᑲᑎᑕᐅᓯᒪᔪᓂ ᑮᓇᐅᔭᖃᖅᑎᑕᐅᔾᔪᑎᓂ 
ᑐᕌᓐᑐᒥ ᑎᒥᐅᔪᓂ ᐅᓄᙱᓛᖑᔪᓐᓇᖅᑐᑦ ᖁᓖᑦ ᐊᕐᕌᒍᑦ, 
ᑐᑭᒧᐊᒃᑎᑕᐅᓕᖅᖢᑎᒃ ᓄᓇᓕᖕᓂᒃ ᑮᓇᐅᔭᖅᑖᖅᑎᑦᑎᓂᕐᒧᑦ 
ᓯᕗᓪᓕᐅᔾᔭᐅᖁᔭᐅᔪᓂ. ᐃᓚᐅᓂᖅ ᐊᖏᔪᑎᒍᑦ ᑲᑎᑕᐅᓯᒪᔪᓂ 
ᐊᖏᖃᑎᒌᒍᒻᒥ ᐊᔪᙱᑎᑦᑎᔪᖅ ᐊᓐᓇᐅᒪᒃᑲᐃᔨᓂᒃ 
ᐊᑐᕈᓐᓇᕐᓗᑎᒃ ᐊᕙᑎᓕᕆᓂᕐᒧᑦ, ᐃᓅᖃᑎᒌᖕᓂᕐᒧᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᑮᓇᐅᔾᔭᒃᓴᐅᑕᐅᓇᓱᐊᖅᑐᑦ ᐊᑑᑎᖃᑦᑎᐊᖅᑐᒃᑯᓪᓗ 
ᐊᑭᑐᓗᐊᙱᓪᓗᑎᒡᓗ ᐊᑐᕐᓂᖅ ᑲᒪᒋᔭᐅᑦᑎᐊᖅᑐᓂᒃ 
ᑮᓇᐅᔾᔭᒃᓴᐅᑕᐅᓇᓱᐊᖅᑐᓄᑦ ᐋᖅᑭᒃᓱᖅᑕᐅᓯᒪᔪᓄᑦ. ᓴᓇᕝᕕᐅᔪᑦ 
ᐱᕙᓪᓕᐊᑎᑕᐅᓂᖏᑦ ᐊᒻᒪᓗ ᐋᖅᑭᒃᐸᓪᓕᐊᓂᖏᓐᓄᑦ ᐱᓕᕆᓃᑦ 
ᐱᖃᓯᐅᔾᔨᔪᑦ ᖃᐅᔨᓴᕐᓂᕐᒥᒃ, ᐃᓕᓐᓂᐊᖅᑎᑦᑎᓂᕐᒥᒃ, ᐃᓕᓐᓂᐊᕐᓂᕐᒧᑦ 
ᑕᐅᖅᓰᖃᑦᑕᕐᓂᕐᒥᒃ, ᐊᒻᒪᓗᑦᑕᐅᖅ ᐊᔪᕈᓐᓃᖅᐸᓪᓕᐊᓂᕐᒧᑦ 
ᐊᐅᓚᓂᕐᓂᒡᓗ ᐊᖏᒡᓕᒋᐊᕈᑕᐅᔪᓂᒃ.

ᖁᕕᐊᓱᒃᑐᖑᑦ ᐊᖏᖅᓯᒪᔭᕇᖃᑦᑕ ᑲᓚᑦᑎᐊᖅᑐᓂᒃ 
ᑐᓂᓯᖃᑦᑕᖅᑐᓂᑦ ᓴᓂᕐᕙᐃᓂᕐᒧᑦ ᑮᓇᐅᔭᖃᖅᑎᑦᑎᔾᔪᑎᓂᒃ 
ᑕᒪᑐᒧᖓ ᐱᐅᔪᒧᑦ ᓴᓂᕐᕙᐃᓂᕐᒧᑦ ᐋᖅᑭᙳᐊᖅᑕᐅᓯᒪᔪᒧᑦ, 
ᑲᑎᙵᓂᖅᓴᐅᓕᖁᓪᓗᑕ, ᓱᒃᑲᓕᓂᖅᓴᒥᒃ ᑎᑭᐅᑎᔪᓐᓇᖁᓪᓗᒋᑦ 
ᐊᓐᓇᐅᒪᒃᑲᐃᔩᑦ ᑕᐅᑐᖅᑰᖅᑕᖏᓐᓂᒃ: ᐃᓄᐃᑦ ᓄᓇᖏᑦ 
ᖃᓄᐃᙱᑦᑎᐊᖅᑐᑦ ᓱᖁᙱᑦᑎᐊᖅᑐᑦ, ᐱᓯᒪᓗᑎᒡᓗ 
ᐱᔭᕆᐊᖃᖅᑕᖏᓐᓂᒃ ᐱᕈᑦᑎᐊᖁᓪᓗᖏᑦ.

ᐱᕈᖅᓴᐃᓂᕆᕙᒃᑕᕗᑦ

ᑐᓂᕐᕈᓯᐊᕗᑦ ᑮᓇᐅᔭᖅᑖᖅᑎᑕᐊᕗᓪᓗ
ᐊᓐᓇᐅᒪᒃᑲᐃᔩᑦ ᑕᑎᖃᖃᑦᑕᖅᑐᑦ ᓂᔭᐅᑦᑎᐊᖅᑐᓂᒃ 
ᐊᒻᒪᓗ ᑮᓇᐅᔭᖅᑖᖅᑎᑕᐅᑦᑎᐊᕐᓂᕐᓂᒃ ᐃᒃᐱᒍᓱᑦᑎᐊᖅᑐᓂᑦ 
ᐱᓕᕆᖃᑎᑦᑎᓐᓂ. ᑕᒪᒃᑯᐊ ᐱᖃᓯᐅᔾᔨᔪᑦ ᑐᓂᓯᕐᔪᐊᖃᑦᑕᖅᑐᓂᒃ, 
ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᓂᕐᓂᒃ, ᐊᒻᒪᓗ ᐃᓄᑐᐃᓐᓇᕐᓂᒃ 
ᐱᓕᕆᕝᕕᐅᔪᓂᓪᓗ ᑮᓇᐅᔭᖃᖅᑎᑕᐅᓂᕐᒧᑦ, ᐊᒻᒪᓗ 
ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ ᑐᓂᓯᓂᖏᓐᓂᒃ.

ᐃᓚᒻᒥᐅᓛᒃᑯᑦ ᐊᑐᓕᖅᑎᑦᑎᔩᑦ ᐊᒻᒪᓗ ᐃᒃᐱᒍᓱᑦᑎᐊᖅᑐᑦ 
ᑐᓂᓯᖃᑦᑕᖅᑐᑦ, ᐊᓐᓇᐅᒪᒃᑲᐃᔩᑦ ᐃᓕᓴᖅᓯᔪᑦ ᐊᒻᒪᓗ 
ᖁᕕᐊᓲᑎᖃᖅᖢᑎᒃ ᐅᒃᐱᕈᓱᖕᓂᒃᑯᑦ-ᑐᙵᕕᖃᖅᖢᑎᒃ 
ᐊᑐᖅᑕᐅᓇᓱᐊᖅᑐᒥᒃ ᐊᑐᓕᖅᑕᐅᔪᑦ ᐅᑯᓇᙵᑦ 

ᐃᓄᖕᓂᒃ, ᑎᒥᐅᔪᒥᒃ, ᒐᕙᒪᓂᓪᓗ ᑎᑭᐅᑎᓇᓱᐊᖅᑎᓪᓗᑕ 
ᑖᔅᓱᒥᖓᔅᓴᐃᓐᓇᖅ ᑕᐅᑐᖅᑰᖅᑕᐅᔪᒥᒃ. 

ᒫᔾᔨ 31, 2023−ᒧᑦ ᐊᓐᓇᐅᒪᒃᑲᐃᔩᑦ ᐱᕈᖅᓴᐃᓯᒪᔪᑦ 
$4,677,175 ᑐᓐᓂᖅᑯᓯᐊᑎᒍᑦ, ᑮᓇᐅᔭᖃᖅᑎᑕᐅᓂᖅᑎᒍᑦ, 
ᑮᓇᐅᔭᖅᑖᖅᑎᑕᐅᓂᒃᑯᑦ.

2022-2023−ᒧᑦ ᑮᓇᐅᔭᑦ ᐊᕐᕌᒍᖏᓐᓄᑦ, ᑲᑎᖢᒍ ᑐᓂᔭᐅᔪᑦ 
ᐊᑐᖅᖢᒋᑦ ᑐᓐᓂᖅᑯᓯᐊᑎᒍᑦ, ᑮᓇᐅᔭᖃᖅᑎᑕᐅᓂᖅᑎᒍᑦ, 
ᑮᓇᐅᔭᖅᑖᖅᑎᑕᐅᓂᒃᑯᑦ ᐃᒪᓐᓇᑎᒋᐅᓚᐅᖅᑐᑦ $802,175.00. 

ᐊᓐᓇᐅᒪᒃᑲᐃᔩᑦ ᑮᓇᐅᔾᔭᒃᓴᓚᐅᕐᒥᔪᑦ $40,000−ᓂᒃ 
ᐅᖃᐅᔾᔨᒋᐊᖅᑎᐅᓂᕐᒧᑦ ᐱᔨᑦᑎᕋᕐᓂᕐᒧᑦ.

ᐃᒃᐱᒍᓱᑦᑎᐊᖅᑐᑦ ᑐᓂᓯᖃᑦᑕᖅᑐᑦ ᑎᑎᕋᖅᓯᒪᔪᑦ
ᑭᒃᑯᓕᒫᑦ ᐊᓐᓇᐅᒪᒃᑯᓐᓂ ᖁᔭᓕᑦᑎᐊᖅᑐᑦ ᐊᑕᖏᖅᖢᒋᑦ ᐃᒃᐱᒍᓱᑦᑎᐊᖅᑐᓂᒃ ᑐᓂᓯᕙᒃᑐᓂᒃ.  
ᐅᑯᐊ ᑎᑎᕋᖅᓯᒪᔪᑦ ᑎᑎᖅᑲᑦ ᒪᓕᒃᖢᒋᑦ.

ᑎᑭᓪᓗᒍ $1000
ᐃᓄᑐᐃᓐᓇᑦ

ᑳᑎ ᒫᓐ
ᑎᐅᕆᒃ ᐊᓗᑕᓐ
ᐄᒪ ᑲᐃᐱᓕᑦ
ᒍᐊᓐ ᕼᐄᓕ ᐊᕿᐊᕈᖅ
ᕼᐊᑐ ᐊᒻᒪᓗ ᔮᓐ ᐱᕙᐅᕙᐅ
ᔭᓂᕗ ᐱᐅᕆ
ᓘᕈ ᑲᐅᕈᑕᓐ
ᒥᐊᓕ ᓚᒃᓕᐅᕋᓐ
ᒥᐅᕆᔅ ᒫᕼᐃ
ᒥᓚᓂ ᐋᐸᑦ
ᐱᐅᕆᑎᑦ ᐲᑦ
ᑕᖅᑭᐊᓗᒃ ᐲᑕ
ᕗᔾᔩᓐᓂᐊ ᒨᓐᔅ
ᖃᐅᔨᒪᔭᐅᙱᑦᑐᖅ

ᑎᒥᐅᔪᑦ

ᕼᐅᐊᖕ ᐊᒻᒪ ᓖ ᐃᓚᒌᑦ ᑎᒥᖁᑖ

ᑯᐊᐳᕋᑦ

ᑮᓇᐅᔭᓕᐅᕋᓱᖕᓂᕐᒧᑦ ᖃᐅᔨᓴᕐᕕᒃ

$1,000 - $5,000
ᐃᓄᑐᐃᓐᓇᑦ

ᕌᐱᓐ ᑳᒻᐳᓪ

ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ

ᐊᑯᓪᓕᕐᒥᐅᑦ 
ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ 
ᐃᓗᓕᕆᓂᕐᒧᑦ ᓴᓴᐃᑎᒃᑯᑦ
ᓄᓇᑦᓯᐊᒥ ᐊᒻᒪᓗ ᓄᓇᕗᒻᒥ 
ᐅᖁᒪᐃᓐᓂᕐᓂᐊᕐᕕᖕᓄᑦ ᑎᒥᖁᑖ

$5,001 - $10,000
ᐃᓄᑐᐃᓐᓇᑦ

ᐅᓪᓗᕆᐊᖅ ᕼᐋᓐᓴᓐ

$10,001 - $100,000
ᑎᒥᐅᔪᑦ

ᑐᕌᓐᑐ ᑎᒥᖁᑖ

$100,001 ᐅᖓᑖᓂᓗ
ᑎᒥᐅᔪᑦ

ᓄᓇᓕᖕᓂ ᑎᒥᐅᔪᑦ ᑲᓇᑕᒥ
ᐃᓅᓯᓕᕆᓂᕐᒧᑦ ᑎᒥᐅᔪᑦ ᑲᓇᑕᒥ
ᒍᐊᑕᓐ ᑎᒥᐅᔪᖅ
ᒫᔅᑐᑲᐅᑦ ᑎᒥᐅᔪᖅ

ᒐᕙᒪᒃᑯᑦ

ᓄᓇᕗᒻᒥ ᒐᕙᒪᒃᑯᑦ

ᐊᓐᓇᐅᒪᒃᑲᐃᔩᑦ ᐊᖏᖅᑕᐅᓚᐅᖅᑐᑦ ᐃᑲᔪᕋᓱᒃᐸᒃᑑᓂᕐᒧᑦ 
ᑎᑎᕋᖅᑕᐃᓯᒪᓕᖅᖢᑎᒃ ᔫᓂ 1, 2022−ᒥ ᐊᑐᖅᖢᒍ ᐃᑲᔪᕋᓱᒃᐸᒃᑑᓂᕐᒧᑦ 
ᑎᑎᕋᖅᑕᐃᓯᒪᓂᕐᒧᑦ ᓈᓴᐅᑖ 72255 5331 RR0001.

ᑲᔪᓯᕙᓪᓕᐊᓂᖅ ᐃᒃᐱᒍᓱᑦᑎᐊᕐᓃᑦ ᐅᑭᐅᖅᑕᖅᑐᒥ 
ᐱᓕᕆᓇᓱᒃᑕᑦᑎᓐᓄᑦ ᑐᕌᒐᕆᔭᑦᑎᓐᓄᑦ
ᓯᑎᐱᕆ 2022−ᒥ, ᐊᓐᓇᐅᒪᒃᑲᐃᔩᑦ ᓴᖅᑮᓚᐅᖅᑐᑦ $10 ᒥᓕᐊᓐᐃᒃᐱᒍᓱᑦᑎᐊᕐᓃᑦ 
ᐅᑭᐅᖅᑕᖅᑐᒥ ᐱᓕᕆᓇᓱᒃᑕᑦᑎᓐᓂᒃ. 

ᑐᓐᓂᖅᑯᑏᑦ ᑐᖅᑯᖅᑕᐅᓪᓚᑦᑖᖅᑐᑦ 2022-2023−ᒧᑦ,  
ᐱᖃᓯᐅᑎᓪᓗᒋᑦ ᑮᓇᐅᔭᑦ ᐊᕐᕌᒍᖏᓐᓄᑦ ᓴᓂᕐᕙᒃᑕᐅᔪᑦ 

ᑎᒥᐅᔪᑦ  $ 600,000 

ᒐᕙᒪᒃᑯᑦ  $ 181,500

ᐃᓄᑐᐃᓐᓇᑦ  $ 12,397

ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ  $ 7,528

ᑯᐊᐳᕋᑦ  $ 750

 $ 802,175

ᑐᓐᓂᖅᑯᑏᑦ ᑐᖅᑯᖅᑕᐅᓪᓚᑦᑖᖅᑐᑦ 2022-2023−ᒧᑦ,  
ᐱᖃᓯᐅᑎᓪᓗᒋᑦ ᓯᕗᓂᒃᓴᑦᑎᓐᓂ ᑐᓂᔭᐅᓛᖅᑐᑦ

ᑎᒥᐅᔪᑦ  $ 4,275,000

ᒐᕙᒪᒃᑯᑦ  $ 181,500

ᐃᓄᑐᐃᓐᓇᑦ  $ 12,397

ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ  $ 7,528 

ᑯᐊᐳᕋᑦ  $ 750

 $ 4,477,175 

ᑲᑎᓗᒃᑖᖅᖢᒋᑦ ᑐᓐᓂᖅᑯᑕᐅᔪᑦ ᒫᔾᔨ 31, 2023−ᒧᑦ,  
ᐱᖃᓯᐅᑎᓪᓗᒋᑦ ᓯᕗᓂᒃᓴᑦᑎᓐᓂ ᑐᓂᔭᐅᓛᖅᑐᑦ 

ᑎᒥᐅᔪᑦ  $ 4,275,000 

ᒐᕙᒪᒃᑯᑦ  $ 181,500

ᐃᓄᑐᐃᓐᓇᑦ  $ 12,397

ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ  $ 207,528

ᑯᐊᐳᕋᑦ  $ 750

 $ 4,677,175

$4.667 
ᒥᓕᐊᓐ

ᐊᓐᓇᐅᒪᒃᑲᐃᔩᑦ ᐱᕈᖅᓴᐃᓯᒪᔪᑦ 
$4.667 ᒥᓕᐊᓐᓂᒃ 
ᒫᔾᔨ 2023−ᒧᑦ

ᐃᒃᐱᒍᓱᑦᑎᐊᕐᓃᑦ ᐅᑭᐅᖅᑕᖅᑐᒥ ᐱᓕᕆᓇᓱᖕᓂᕐᓂ ᑐᓐᓂᖅᑯᑕᐅᔪᑦ, ᖃᓄᐃᑦᑑᓂᖏᑦ ᒪᓕᒃᖢᒋᑦ

ᓈᓴᐅᑎᐅᒐᔪᒃᓯᒪᔪᖅ ᐃᓄᑐᐃᓐᓇᕐᓂ ᑐᓐᓂᖅᑯᑕᐅᔪᓂ 
2022−ᒥ 2023−ᒧᑦ $133.15−ᖑᓚᔪᒃᓯᒪᔪᖅ 

ᑲᓇᑕᐅᑉ ᑮᓇᐅᔭᖏᑦ ᒪᓕᒃᖢᒋᑦ

ᐃᓄᑐᐃᓐᓇᑦ ᑐᓂᓯᓂᖏᑦ 
1.6%

ᑎᒥᐅᔫᑦ ᑮᓇᐅᔭᖃᖅᑎᑕᐅᓂᖏᑦ 
78.3%

ᑮᓇᐅᔾᔭᒃᓴᓇᓱᐊᖅᑎᐅᙱᑦᑐᑦ ᑐᓂᓯᓂᖏᑦ 
1%

ᒐᕙᒪᒃᑯᓐᓂ ᑮᓇᐅᔭᖃᖅᑕᐅᓃᑦ 
19.1%

ᑐᓐᓂᖅᑯᓯᐊᓗᒃᑖᑦ, ᓄᓇᓂ ᐊᕕᒃᑐᖅᓯᒪᔪᒃᑯᑦ

ᐋᓐᑎᐅᕆᐆ 
25%

ᓅᕙ ᔅᑰᓴ 
10%

ᐳᕆᓐᔅ ᐊᑦᕗᑦ ᐊᐃᓚᓐ 
5%

ᓇᓗᓇᐃᖅᓯᒪᙱᑦᑐᖅ 
10%

ᓄᓇᕗᑦ  
35%

ᓄᓇᑦᓯᐊᖅ 
5%

ᐳᕆᑎᔅ ᑲᓚᒻᐱᐊ 
5%ᒫᓂᑑᐸ 

5%

ᑮᓇᐅᔭᓕᕆᔾᔪᑏᑦ ᐅᓂᒃᑳᕗᑦ

ᐊᓐᓇᐅᒪᒃᑲᐃᔩᑦ ᐅᓂᒃᑳᑦ ᑮᓇᐅᔭᓕᕆᔾᔪᑏᑦ 
ᖃᓄᐃᓕᖓᓂᖏᓐᓄᑦ
ᐱᒋᐊᖅᖢᓂ ᒫᔾᔨ 31, 2023−ᒥ

2023  2022

ᐱᖁᑏᑦ

ᒫᓐᓇ 

ᑮᓇᐅᔭᓪᓚᑦᑖᑦ ᐊᒻᒪᓗ  
ᑮᓇᐅᔭᓪᓚᑦᑖᑎᑐᑦ ᓇᓕᒧᑦᑐᑦ  $ 458,695  $ 382

ᑮᓇᐅᔭᑦ ᐅᑎᖅᑐᒃᓴᑦ $ 57,000 -

ᐊᑭᓕᖅᑕᐅᕙᒌᖅᓯᒪᖃᑦᑕᖅᑐᑦ ᐊᑭᓕᕆᐊᓖᑦ - $ 99,080

 $ 515,695 $ 99,462

ᐊᑯᓂᐅᔪᒃᑯᑦ 

ᐊᑯᓂᐅᔪᒃᑯᑦ ᑮᓇᐅᔾᔭᒃᓴᐅᑕᐅᓇᓱᐊᖅᑐᑦ $ 50,160  -

 $ 565,855 $ 99,462

 

ᐊᑭᓕᒃᓴᐃᑦ

ᒫᓐᓇ

ᐊᑭᓕᕆᐊᓖᑦ ᐊᒻᒪᓗ ᑲᑎᑉᐸᓪᓕᐊᔪᑦ 
ᐊᑭᓕᒃᓴᐃᑦ  $ 12,000 -

ᓴᓂᕐᕙᒃᑕᐅᔪᑦ ᑮᓇᐅᔭᑦ ᐃᓯᖅᑐᑦ - $ 99,078

 $ 12,000 $ 99,078

 

ᑲᑎᖢᒋᑦ ᐱᖁᑎᖏᑦ

ᑲᑎᖢᒋᑦ ᐱᖁᑎᖏᑦ

$ 553,855 $ 384

$ 565,855 $ 99,462

ᐊᓐᓇᐅᒪᒃᑲᐃᔩᑦ ᐅᓂᒃᑳᑦ ᐊᓯᔾᔨᖅᑐᓄᑦ ᑲᑎᖢᒋᑦ ᐱᖁᑎᓄᑦ
ᓄᙳᐊᓄᑦ ᒫᔾᔨ 31, 2023−ᒧᑦ

2023  2022
ᑮᓇᐅᔭᑦ, ᐅᒃᑯᐃᖅᑎᓪᓗᒍ $ 384 -

ᐊᒥᐊᒃᑰᔪᑦ ᑮᓇᐅᔭᑦ ᐃᓯᖅᑐᑦ $ 553,471 $ 384

ᑮᓇᐃᔭᑦ, ᒪᑐᓕᖅᑎᓪᓗᒍ $ 553,855 $ 384

ᐊᓐᓇᐅᒪᒃᑲᐃᔩᑦ ᐅᓂᒃᑳᑦ ᐊᐅᓚᓂᕐᒧᑦ
ᓄᙳᐊᓄᑦ ᒫᔾᔨ 31, 2023−ᒧᑦ

2023  2022
ᑮᓇᐅᔭᑦ ᐃᓯᖅᑐᑦ

ᑮᓇᐅᔭᖃᖅᑎᑕᐅᓂᕐᒧᑦ ᑮᓇᐅᔭᑦ ᐃᓯᖅᑐᑦ $ 280,578 $ 97,322

ᑐᓐᓂᖅᑯᓯᐊᑦ $ 600,000 -

ᐱᓕᕆᐊᒥ ᑮᓇᐅᔭᑦ ᐃᓯᖅᑐᑦ $ 40,000 -

ᐊᓯᖏᑦ ᑮᓇᐅᔭᑦ ᐃᓯᖅᑐᑦ $ 25,923 $ 383

$ 946,501 $ 97,705

ᑮᓇᐅᔭᖅᑐᕈᑏᑦ

ᒪᓂᓴᐅᑦ ᖁᕝᕙᕆᐊᖅᑎᑦᑎᓂᕐᓗ - $2,062

ᑮᓇᐅᔭᓕᐅᕋᓱᖕᓂᖅ $ 80,741 $ 10,500

ᑲᑎᒪᔨᓄᑦ ᐊᑭᓕᖅᑕᐅᔾᔪᑎᑦ $ 650 -

ᓇᓪᓕᐅᒃᑯᒫ $ 1,290 -

ᐃᕐᓂᐅᕈᑏᑦ ᐊᒻᒪᓗ ᑮᓇᐅᔭᒃᑯᕕᖕᒧᑦ 
ᐊᑭᓕᕆᐊᓖᑦ ($ 191) $ 926

ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑏᑦ $ 254,757 $ 77,142

ᑎᑎᕋᕐᑯᒃ $ 2,865  -

ᐱᓕᕆᔨᒻᒪᕆᖕᓄᑦ ᐊᑭᓕᕆᐊᓖᑦ $ 40,023 $ 3,124

ᐃᓄᒃᑑᓕᖅᓯᒪᔪᑦ $ 4,288 $ 456

ᐅᖄᓚᐅᑎᓕᕆᓂᖅ $ 8,607 $ 2,500

ᑲᑎᒪᓂᕐᒧᑦ ᐊᑭᓕᕆᐊᓖᑦ - $ 611

$ 393,030 $ 97,321

ᐊᒥᐊᒃᑰᔪᑦ ᑮᓇᐅᔭᑦ ᐃᓯᖅᑐᑦ $ 553,471 $ 384

ᐊᓐᓇᐅᒪᒃᑲᐃᔩᑦ ᐅᓂᒃᑳᑦ ᑮᓇᐅᔭᑦ ᖃᓄᐃᑉᐸᓪᓕᐊᓂᖏᓐᓄᑦ
ᓄᙳᐊᓄᑦ ᒫᔾᔨ 31, 2023−ᒧᑦ

2023  2022
ᐊᐅᓚᓂᕐᒧᑦ ᐱᓕᕆᓃᑦ

ᐊᒥᐊᒃᑰᔪᑦ ᑮᓇᐅᔭᑦ ᐃᓯᖅᑐᑦ $ 553,471 $ 384

ᐊᓯᔾᔨᐅᑏᑦ ᑮᓇᐅᔭᓪᓚᑦᑖᖑᙱᑦᑐᓄᑦ 
ᐱᓕᕆᐊᓄᑦ ᐱᖁᑎᕐᔪᐊᑦ:
ᑮᓇᐅᔭᑦ ᐅᑎᖅᑐᒃᓴᑦ ($ 57,000) -

ᐊᑭᓕᖅᑕᐅᕙᒌᖅᓯᒪᖃᑦᑕᖅᑐᑦ ᐊᑭᓕᕆᐊᓖᑦ $ 99,080 ($ 99,080)

ᐊᑭᓕᕆᐊᓖᑦ ᐊᒻᒪᓗ  
ᑲᑎᑉᐸᓪᓕᐊᔪᑦ ᐊᑭᓕᒃᓴᐃᑦ $ 12,000 -

ᓴᓂᕐᕙᒃᑕᐅᔪᑦ ᑮᓇᐅᔭᑦ ᐃᓯᖅᑐᑦ ($ 99,078) $ 99,078

$ 508,473 $ 382

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᓕᕆᐊᖑᔪᑦ

ᐊᑯᓂᐅᔪᒃᑯᑦ ᑮᓇᐅᔾᔭᒃᓴᐅᑕᐅᓇᓱᐊᖅᑐᑦ ($ 50,160) -

ᑲᑎᖢᒋᑦ ᐅᓄᖅᓯᒋᐊᖅᑐᑦ ᑮᓇᐅᔭᓪᓚᑦᑖᓂ 
ᐊᒻᒪᓗ ᑮᓇᐅᔭᓪᓚᑦᑖᑎᑐᑦ ᓇᓕᒧᑦᑐᑦ $ 458,313 $ 382

ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑎᑐᑦ 
ᓇᓕᒧᑦᑐᑦ, ᐅᒃᑯᐃᖅᑎᓪᓗᒍ $ 382 -

ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑎᑐᑦ 
ᓇᓕᒧᑦᑐᑦ, ᒪᑐᓕᖅᑎᓪᓗᒍ

$ 458,695 $ 382

ᑭᒡᒐᖅᑐᖅᑕᐅᔪᑦ ᐆᒪ

ᑮᓇᐅᔭᓪᓚᑦᑖᑦ $ 205,904 $ 382

ᑮᓇᐅᔭᙳᕈᓐᓇᖅᑐᑦ ᐊᖏᖅᑕᐅᓯᒪᔪᖅ 
ᑮᓇᐅᔭᓕᐅᕋᓱᐊᕐᓂᕐᒧᑦ ᓇᓗᓇᐃᒃᑯᑕᑦ $ 252,791 -

$ 458,695 $ 382



 

ᑲᓲᑎᓂᖅ.
ᐱᕕᐊᕐᓇᕐᓂᖅ.
ᑲᒪᒋᔭᖃᕐᓂᖅ. 

Connect.
Inspire.
Act.

www.annauma.ca
info@annauma.ca

